Монгол Улсын Их Хурлын 2010 оны хаврын ээлжит чуулганы Төрийн байгуулалтын байнгын хорооны 5 дугаар сарын 25-ны өдөр /Мягмар гараг/-ийн хуралдаан 11 цаг 00 минутад Төрийн ордны “В” танхимд эхлэв.


Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 21 гишүүнээс 14 гишүүн ирж, 66.6 хувийн ирцтэй байв. Үүнд:

          Чөлөөтэй:Ж.Батсуурь, С.Ламбаа, Э.Мөнх-Очир, Ч.Сайханбилэг, Х.Тэмүүжин

Өвчтэй: Н.Алтанхуяг

Тасалсан: Д.Очирбат

Нэг.Төрийн хяналт шалгалтын тухай хуульд нэмэлт, өөрчлөлт оруулах тухай, Байгаль орчныг хамгаалах тухай хуульд өөрчлөлт оруулах тухай, Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт шалгалтын тухай хуульд өөрчлөлт оруулах тухай, Аялал жуулчлалын тухай хуульд өөрчлөлт оруулах тухай, Даатгалын мэргэжлийн оролцогчийн тухай хуульд нэмэлт оруулах тухай, Зар сурталчилгааны тухай хуульд өөрчлөлт оруулах тухай, Малын удмын сан, эрүүл мэндийг хамгаалах тухай хуульд өөрчлөлт оруулах тухай, Нягтлан бодох бүртгэлийн тухай хуульд нэмэлт, өөрчлөлт оруулах тухай, Таримал ургамлын үр, сортын тухай хуульд өөрчлөлт оруулах тухай, Ургамал хамгааллын тухай хуульд өөрчлөлт оруулах тухай, Шүүхийн шийдвэр гүйцэтгэх хуульд нэмэлт, өөрчлөлт оруулах тухай, Боловсролын тухай хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай хуулийн төслүүд /анхны хэлэлцүүлэг/


Хэлэлцэж буй асуудалтай холбогдуулан Улсын мэргэжлийн хяналтын ерөнхий газрын дарга Я.Содбаатар, дэд дарга Д.Гүньбазар, Д.Ганбат, УИХ-ын Тамгын газрын Эрх зүй, хууль тогтоомжийн хэлтсийн зөвлөх П.Амаржаргал, Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав. 


Хуулийн төслүүдийг анхны хэлэлцүүлэгтэй холбогдуулан УИХ-ын гишүүн Ж.Сүхбаатар, Н.Энхболд, Д.Одхүү нарын асуусан асуултад Монгол Улсын шадар сайд М.Энхболд, ажлын хэсгээс Я.Содбаатар нар хариулж, тайлбар хийв.


УИХ дахь Ардчилсан намын бүлгээс гаргасан дараахь зарчмын зөрүүтэй саналын томъёоллоор санал хураалт явуулав.

Ө.Энхтүвшин:-1.Төслийн хяналт шалгалт хийх нийтлэг үндэслэл журам гэсэн 5 дугаар зүйлийн 5.17-д “хууль тогтоомжид өөрөөр заагаагүй бол хяналт шалгалтын байгууллага хийсэн хяналт шалгалтынхаа дүнг нийтэд мэдээлнэ” гэснийг нийтэд мэдээлэх хугацаа нь тодорхой болгох зорилгоор “хяналт шалгалтынхаа дүнг” гэсний дараагаар “эцэслэн гаргасны дараа ажлын 10 хоногийн дотор” гэж нэмэх 
УИХ-ын гишүүн Ц.Мөнх-Оргил, Ж.Сүхбаатар, Н.Энхболд, Д.Энхбат нарын асуусан асуултад УИХ-ын гишүүн Ц.Сэдванчиг, ажлын хэсгээс Я.Содбаатар нар хариулж, тайлбар хийж “ажлын 10 хоногт багтаан нийтэд нээлттэй болгоно” гэсэн томъёоллоор санал хураалт явуулав.

Зөвшөөрсөн

10

Татгалзсан

4

Бүгд 


14



Гишүүдийн олонхийн саналаар дэмжигдлээ.

2.Төлөвлөгөөт хяналт шалгалт гэсэн 5.11-д мэргэжлийн хяналтын төв байгууллага бусад эрх бүхий хяналт шалгалтын байгууллагын хийх ажлын жилийн төлөвлөгөөг нэгтгэж гаргах, эсвэл зөвхөн төв байгууллагын хэмжээнд хийх хяналт шалгалтын төлөвлөгөөг гаргах гэдэгтэй тодорхой бус байгаа учир “төв орон нутгийн мэргэжлийн хяналтын байгууллагын хяналт шалгалт хийх төлөвлөгөөг эрсдэлийн үнэлгээг харгалзан мэргэжлийн хяналтын төв байгууллага өмнөх жилийн 12 дугаар сарын 01-ний дотор баталж нийтэд мэдээлнэ” гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

4

Бүгд 


14



Гишүүдийн олонхийн саналаар дэмжигдлээ.

З.Төлөвлөгөөт бус хяналт шалгалт гэсэн 5 дугаар зүйлийн 5.2-т ямар хугацаанд хяналт шалгалтын байгууллага өргөдөл, хүсэлт, гомдол, мэдээллийг хянан үзэж шийдвэр гаргах нь тодорхой бус байгаа учраас “хяналт шалгалтыг” гэсний дараа “ажлын 5 хоногт эхэлнэ” гэж нэмэх саналыг дэмжиж байгаа гишүүд гараа өргөнө үү.

УИХ-ын гишүүн Ж.Сүхбаатар санал хэлж, УИХ-ын гишүүн Ц.Сэдванчиг, ажлын хэсгээс Я.Содбаатар нар тайлбар хийв.

Зөвшөөрсөн

4

Татгалзсан

10

Бүгд 


14



Гишүүдийн олонхийн саналаар дэмжигдсэнгүй.

4.Төслийн 5 дугаар зүйлийн 5.5-д “бүтээгдэхүүний дээж” гэснийг “шинжилгээнд ирүүлсэн бүтээгдэхүүний дээж” гэж өөрчлөх 

УИХ-ын гишүүн Ц.Мөнх-Оргил санал хэлж, УИХ-ын гишүүн Ц.Сэдванчиг тайлбар хийж, дээрх саналаа татаж авав.

5.Төслийн 11.1.4-т “байгаль орчин, хилийн” гэснийг “мэргэжлийн” гэж өөрчлөх саналыг дэмжиж байгаа гишүүд гараа өргөнө үү.

УИХ-ын гишүүн Ж.Сүхбаатар санал хэлж, ажлын хэсгээс Я.Содбаатар тайлбар хийв.

Зөвшөөрсөн

13

Татгалзсан

1

Бүгд 


14



Гишүүдийн олонхийн саналаар дэмжигдлээ.

6.Төслийн 16 дугаар зүйлд торгуулийн хэмжээг хөдөлмөрийн хөлсний доод хэмжээтэй уялдуулж нэмэгдүүлж тогтоох 

УИХ-ын гишүүн Ц.Мөнх-Оргил, Ж.Сүхбаатар, Д.Одхүү, Д.Лүндээжанцан, Д.Дондог, Д.Энхбат, Н.Энхболд нар санал хэлж, УИХ-ын гишүүн Ц.Сэдванчиг, ажлын хэсгээс Я.Содбаатар тайлбар хийж, дээрх саналаа татаж авав.

УИХ-ын гишүүдээс гаргасан зарчмын зөрүүтэй саналын томъёолол
1.УИХ-ын гишүүн Д.Одхүүгийн гаргасан төслийн 15.11-д “хууль тогтоомж” гэсний дараа “ёс зүйн дүрмийн дагуу” гэж нэмэх 

УИХ-ын гишүүн Ц.Мөнх-Оргил, Ж.Сүхбаатар, Н.Энхболд нар санал хэлж, УИХ-ын гишүүн Д.Одхүү, ажлын хэсгээс Я.Содбаатар нар тайлбар хийж, уг саналын томъёоллыг хураалгах боломжгүй гэж үзэв.

2.УИХ-ын гишүүн Ж.Сүхбаатарын гаргасан төслийн 53 дугаар зүйлд “гүйцэтгэлийн хяналт шалгалт” гэснийг “төрийн хяналт шалгалтын тухай хуулийн 5.15, 5.16, 5.17” гэж нэмэлт заалт байдлаар тусгах. “гүйцэтгэлийн хяналт шалгалт” гэснийг “гүйцэтгэлийн шалгалт” гэж өөрчлөх 

УИХ-ын гишүүн Ц.Мөнх-Оргил, Н.Энхболд нар санал хэлж, УИХ-ын гишүүн Ж.Сүхбаатар, ажлын хэсгээс Я.Содбаатар нар тайлбар хийж, УИХ-ын гишүүн Ж.Сүхбаатар эхний саналаа татаж авав.

Ө.Энхтүвшин:”гүйцэтгэлийн хяналт шалгалт” гэснийг “гүйцэтгэлийн шалгалт” гэж өөрчлөх саналыг дэмжиж байгаа гишүүд гараа өргөнө үү. 

Зөвшөөрсөн

11

Татгалзсан

2

Бүгд


13

Гишүүдийн олонхийн саналаар дэмжигдлээ.

УИХ-ын гишүүн Д.Одхүүгийн гаргасан 16 дугаар зүйлд заасан захиргааны шийтгэл /торгууль/-ийн хэмжээг нэмэгдүүлэх, эцсийн хэлэлцүүлгийн үед гүйцээн боловсруулах гэсэн саналыг зарчмын хувьд дэмжиж байгаа гишүүд гараа өргөнө үү.

Зөвшөөрсөн

13

Татгалзсан

1

Бүгд


14

Гишүүдийн олонхийн саналаар дэмжигдлээ.

УИХ-ын гишүүн Д.Одхүүгийн гаргасан Улсын байцаагчийн бүрэн эрх дотор “Улсын байцаагч хяналт шалгалтын үйл ажиллагаа явуулахдаа хуульд заасан журам болон улсын байцаагчийн ёс зүйн хэм хэмжээг зөрчсөн тохиолдолд шалгуулагч этгээд мэргэжлийн хяналтын байгууллагын эрх бүхий албан тушаалтан болон мэргэжлийн хяналтын төв байгууллагын дэргэдэх Ёс зүйн хороонд гомдол гаргах эрхтэй” гэсэн саналыг зарчмын хувьд дэмжиж байгаа гишүүд гараа өргөнө үү. 

Зөвшөөрсөн

13

Татгалзсан

1

Бүгд


14

Гишүүдийн олонхийн саналаар дэмжигдлээ.

УИХ-ын  гишүүн Н.Энхболдын гаргасан Төслийн 5.3-ыг “онцгой тохиолдолд Онцгой байдлын ерөнхий газрын дарга Мэргэжлийн хяналтын ерөнхий газрын даргын шийдвэрээр төлөвлөгөөт бус хяналт шалгалтыг удирдамжгүйгээр хийж болно” гэж өөрчлөх санал
УИХ-ын гишүүн Ц.Мөнх-Оргил, Н.Энхболд, Ж.Сүхбаатар, Д.Лүндээжанцан, Д.Энхбат нар санал хэлж, ажлын хэсгээс Я.Содбаатар тайлбар хийж, дээрх саналын томъёоллыг агуулгынх нь хувьд дэмжье гэсэн саналаар санал хураалт явуулав.

Зөвшөөрсөн

8

Татгалзсан

5

Бүгд


13

Гишүүдийн олонхийн саналаар дэмжигдлээ.

Төрийн хяналт шалгалтын тухай хуульд нэмэлт, өөрчлөлт оруулах тухай болон холбогдох бусад хуулийн төслүүдийг УИХ-ын чуулганы нэгдсэн  хуралдааны анх хэлэлцүүлэгт оруулахыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

3

Бүгд


13

Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг УИХ-ын гишүүн Ц.Мөнх-Оргил УИХ-ын чуулганы нэгдсэн хуралдаанд танилцуулахаар тогтов.

Хуралдаан 12 цаг 25 минутад өндөрлөв.

Тэмдэглэлтэй танилцсан:

ТӨРИЙН БАЙГУУЛАЛТЫН 

БАЙНГЫН ХОРООНЫ ДАРГА




Ө.ЭНХТҮВШИН
Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА
УИХ-ЫН 2010 ОНЫ ХАВРЫН ЭЭЛЖИТ ЧУУЛГАНЫ 

ТӨРИЙН БАЙГУУЛАЛТЫН БАЙНГЫН ХОРООНЫ 

5 ДУГААР САРЫН 25-НЫ  ӨДРИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

Хуралдаан 11 цаг 00 минутад эхлэв.


Ө.Энхтүвшин: -Баярсайхан гишүүн, Одхүү, Раш гишүүн нар Эдийн засгийн байнгын хорооны хурал дээр байна. Одоо орж ирж ирц бүрдүүлнэ. Сүхбаатар гишүүн хаана байна? Лүндээжанцан гишүүн ороод ирлээ. Энхбат гишүүн хэлсэн үү. Мөнх-Оргил гишүүн ирж байна. Тэмүүжин гишүүн, Мөнх-Очир гишүүн, Ламбаа гишүүн, Батсуурь гишүүн нар гадаадад томилолттой, Сайханбилэг гишүүн чөлөөтэй, ирэх боломжтой нь 15 гишүүн ирэх боломжтой байна. 

Өнөөдрийн байнгын хорооны хурлаар Төрийн хяналт шалгалтын тухай хуульд нэмэлт, өөрчлөлт оруулах тухай, Байгаль орчныг хамгаалах тухай хуульд өөрчлөлт оруулах тухай, Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт шалгалтын тухай хуульд өөрчлөлт оруулах тухай, Аялал жуулчлалын тухай хуульд өөрчлөлт оруулах тухай, Даатгалын мэргэжлийн оролцогчийн тухай хуульд нэмэлт оруулах тухай, Зар сурталчилгааны тухай хуульд өөрчлөлт оруулах тухай, Малын удмын сан, эрүүл мэндийг хамгаалах тухай хуульд өөрчлөлт оруулах тухай, Нягтлан бодох бүртгэлийн тухай хуульд өөрчлөлт оруулах тухай, Таримал ургамлын үр, сортын тухай хуульд өөрчлөлт оруулах тухай, Ургамал хамгааллын тухай хуульд өөрчлөлт оруулах тухай, Шүүхийн шийдвэр гүйцэтгэх хуульд нэмэлт, өөрчлөлт оруулах тухай, Боловсролын тухай хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай хуулийн төслүүдийг хэлэлцэх саналыг оруулж байна. Энэ хуулиудын төслийн анхны хэлэлцүүлэг хийх юм. Хэлэлцэх асуудалтай холбогдуулж өөр санал байна уу? байхгүй бол хэлэлцэх асуудлаа батлах уу. За баталъя. 

Хэлэлцэж байгаа асуудалтай холбогдуулж хуралд оролцож байгаа улсуудаа танилцуулъя. Монгол Улсын шадар сайд М.Энхболд, Мэргэжлийн хяналтын ерөнхий газрын дарга Содбаатар, Мэргэжлийн хяналтын ерөнхий газрын дэд дарга Өнөбазар, Мэргэжлийн хяналтын ерөнхий газрын дэд дарга Ганбат нар оролцож байна.

Төсөл санаачлагчаас асуух асуулт байна уу? 

Ж.Сүхбаатар: -Би сая ярьж байснаас үргэлжлүүлэх гээд байна л даа. Тэгэхээр төрийн хяналт шалгалт гэдэг бол өөрийн гэсэн зарчимтай, дотроо төрөл хэлбэрүүдтэй байдаг. Шалгалтын явуулах аргууд ч гэсэн дотроо хуваагддаг. Энэ бол онолын хувьд ч тийм үндэслэлтэй байдаг. Энэн дотор Төрийн хяналт шалгалтын тухай хуулин дээр Төрийн хяналт шалгалтыг цаг хугацааных нь хувьд үргэлжлэх хугацааных нь хувьд ялгаж өгч оруулсан нь зөв байгаа юм л даа. Уул нь төлөвлөгөөт, төлөвлөгөөт бус гээд. Тэгээд энэн дотор зүгээр миний нэг юу яах гээд байгаа юм бол яахав зарим нэгэн нэр томъёонууд байгаа юм. Төлөвлөгөөт бус хяналт шалгалт гэх юм уу үгүй юм уу? зүгээр хяналт, хяналт шалгалт, шалгалт гэсэн З нэр томъёо байгаа шүү дээ. Тэгээд нэгэнт манай энэ Төрийн хяналт шалгалтын хууль гол нь Оросын юунаас үүдэлтэй государственный контроль гээд ийм юугаар тооцдог. Тэгэхээр энэ контроль дотроо хяналт шалгалтыг явуулахын тулд шалгалт хийдэг. Тэгэхээр энэ нэр томъёон дээр нь төлөвлөгөөт хяналт шалгалт гэх үү төлөвлөгөөт шалгалт гэх үү энийг нь бодож, энэн дээр ямар байдлаар ажилласан бэ? Хууль зүйн нэр томъёо аягүй чухал шүү дээ явж явж. Мэргэжлийн нарийн нэр томъёо учраас.

Тэгэхээр хоёрдугаарт хэлэх гээд байгаа юм нь гүйцэтгэлийн гээд би энийг яагаад бие даасан зүйл болгож бичихгүй, энд тэнд нь оруулаад хийчих гэж байгаа юм бэ гэхээр гүйцэтгэлийн бие даасан хяналт шалгалтын төрөл гэж бие даасан төрөл гэж хэлэхэд хэцүү. Ингэх нь нэг хяналт шалгалтын доторхи циклиэр нь салгаж байгаа шүү дээ. Урьдчилсан, явцын, гүйцэтгэлийн гэж хуваагдаж байгаа юм. Тэгэхээр зөвхөн гүйцэтгэлийн гэдгийг нь салгаад тусдаа юм хамгийн чухал зүйл юм шиг ингээд хийчихэж байгаа нь урьдчилсан явцын гэдэг юм тэгвэл хаана байгаа юм гэдэг асуудал үүсэх гээд байгаа юм.

Тэгэхээр энийг миний бодлоор юу яаж болохгүй юу. Одоо гүйцэтгэлийн шалгалт гэдэг чинь хяналт ч юу байхав, гүйцэтгэлийн шалгалт гэдэг бол яг энэ төлөвлөгөөт ч бай, төлөвлөгөөт бус ч бай, урьдчилсан ч бай, явцын ч бай яаж ч нэрлэгдсэн байсан гэсэн өмнө нь хийгдсэн шалгалтын үргэлжлэл хийгдэж байгаа учраас тэр хэсгүүд дээр нь шигтгээд хийж өгөх талаас нь би урьд нь та нарт санал болгож хэлж байсан. Энийг судалж үзсэн үү. Ингэж хийхгүй бол энэ чинь онолын хувьд зөрчигдөх гээд байгаа юм. Ийм л зүйл хэлэх гэсэн юм. Тэрнээс биш ер нь санаагий нь түрүүчийн удаа бид хэлэлцэх эсэх дээ ярьчихсан. Ер нь нэр томъёонууд дээрээ жигдэлж анхаарахаас бусдаар бол ерөнхий үзэл санаа зарчмыг нь дэмжиж байгаа.

Ө.Энхтүвшин: -Тайлбар хэлэх үү? 

 Я.Содбаатар:-Энэ хуулийг өргөн барихдаа Хууль зүй, дотоод хэргийн яамаар энэ үзэл баримтлалаа батлуулж авч байгаа л даа. Урьд нь манай Төрийн хяналт шалгалтын тухай хуульд, тэгээд тэр томъёоллын хувьд ингэж орж ирсэн. Хоёрдугаарт Төрийн хяналт шалгалтын тухай хуульд урьд нь энэ хяналт шалгалтыг ангилж байгаагүй. Тэгээд аль нь ч төлөвлөгөөтэй юм төлөвлөгөө нь тодорхойгүй явж ирснийг ангилъя гэсэн юм.Яг ажлын хувьд манай хяналт шалгалтын үйл ажиллагааны сүүлийн 3 жилээр аваад үзэхэд 20 гаруй хувь нь гүйцэтгэлийн хяналт шалгалт гэж томъёолоод байгаа энэ рүү ороод байгаа юм. Нэг ёсны шалгалт хийчихдэг, акт тавьчихдаг, албан шаардлага өгчихдөг хугацаатай. Тэгээд энэнийхээ биелэлтийг шалгах ийм шалгалт явдаг юм. Тэгэхээр энийг мэргэжлийн хувьд гишүүнтэй санал нэгдээд байгаа зүйл нь юу вэ гэхээр яг хуулийнхаа онол талаас нь хүмүүстэй нь ярьж, мэргэжлийн хувьд эргэж харж болох байх. Үйл ажиллагааны хувьд ийм шалгалтууд манай шалгалтын 20 гаруй хувийг эзэлж байгаа аж ахуйн нэгж очоод шалгачихаад хугацаа өгчихдөг, эргэж очиж тэрнийхээ биелэлтийг шалгадаг юм уу? энэ шалгалт руу бас нэлээн ач холбогдол өгөх шаардлага байна гэж байгаа юм. Тэгэхгүй бол зүгээр шалгаад орхичихдог, тэгээд зөрчил дутагдал илрэх, илэрсэн зүйлд дараа нь яасан гэдэг нь тодорхойгүй орхичихдог ийм зүйл байгаа л даа. Олон газар шалгалт их яваад байдаг. Үр дүн нь дараа нь яаж бид нар үр дүнгээ шалгалтынхаа мөрөөр гарч байгаа арга хэмжээний биелэлтийг харах асуудал их чухал байдаг учраас ажлын хувьд өдөр тутам бид нар ажил удирдаж байгаа хүмүүс ийм юмыг нь салгаж өгөх нь чухал, онцолж өгөх хэрэгтэй юм байна гэж.

Ж.Сүхбаатар: -Төлөвлөгөөт хяналт шалгалт, төлөвлөгөөт бус хяналт дотор чинь дотроо аль аль нь урьдчилсан явцын гүйцэтгэлийн юм чинь давхар орж байгаа байхгүй юу. Төлөвлөгөөт дотор аль аль нь орчихдоггүй байхгүй юу. Тэгэхээр миний хэлээд байгаа санаа нь төлөвлөгөөт төлөвлөгөөт бус гэдэг чинь яг тэр төлөвлөж байгаа гэдэг юм уу? тэр байдлаас нь хуваагаад хоёр болгочихож байгаа учраас Төрийн хяналт шалгалтуудыг чинь янз янзаар нь объектоор нь, субъектээр нь цаг хугацаагаар нь үргэлжлэх байдлаар нь хуваавал дандаа төрлүүд нь тусдаа салаад явчихна. Тэгэхээр төлөвлөгөөт хяналт шалгалт, төлөвлөгөөт бус хяналт шалгалт гэчихээд энэн дотроо урьдчилсан явцын, гүйцэтгэлийн гээд аль аль нь бүгд ороод явдаг юмыг чинь салгаад хамгийн бүх төгсгөлд нь байгаа юмыг тусад нь гүйцэтгэлийн гээд хэлчихээр нөгөө урьдчилсан явцын гэдэг чинь мэдээж энд бичихэд хэцүү байгаа. Яагаад вэ гэвэл урьдчилсан явцын гүйцэтгэлийн юм чинь аль аль нь төлөвлөгөөт, төлөвлөгөөт бус дотроо ороод явж байгаа юм чинь.

Та нарын ажлаа зохион байгуулж байгаа хэлбэр чинь хяналт шалгалтыг төлөвлөгөөт төлөвлөгөөт бус болгочихоод байгаа болохоос биш хяналт шалгалт чинь өөрөө урьдчилсан явцын гүйцэтгэлийн гэж байгаа байхгүй юу. Цаг хугацааны. Тэгээд би энийг хэлээд байгаа нь энэ бол тийм хууль зүйн техник талаасаа ч тэр, та хэдийн ажилд хэрэгтэй гээд байгаа ч гэсэн төрийн хяналт шалгалтын ерөнхийдөө хууль эвтэйхэн онолын талаасаа одоо хүчин төгөлдөр хийж байгаа юм чинь эвдэгдээгүй явж байгаа байхгүй юу. Тэгэхээр энийг чинь тийм арга зүйн хувьд жаахан эвдчихээд байгаа юм даа. Тэгээд би энийг л та хэдийг толгойгоо ажиллуулаач гэж хэлэх гээд санал хэлсэн юм.

Тэгэхээр миний санал бод би Содоод хэлээд байгаа нь гүйцэтгэлийн хяналт шалгалт гэдэг ийм тусдаа зүйлгүйгээр энийг холбогдох зүйлүүд дээр нь та хэд оруулаад гүйцэтгэлийн шалгалт гэдгийгээ шигтгээд өгөөч гээд байгаа юм. Ингээд хийчихээр чинь болохгүй байгаад байна л даа. Тэгвэл урьдчилсан явцын хяналт шалгалт гэдгийг та нар чухал биш гэж үзээд байгаа юм уу? 20 хувь гэж байна тэгвэл 80 хувь нь урьдчилсан явцын юм байна шүү дээ.

Я.Содбаатар:-Урьдчилсан явцын шалгалт чинь төлөвлөгөөт болон төлөвлөгөөт хяналт шалгалт дотроо орчихож байгаа юм.

Ж.Сүхбаатар: -Төлөвлөгөөт болон төлөвлөгөөт бус дотор чинь бас гүйцэтгэл ордог байхгүй юу. Бас орчихдог. Төлөвлөгдөөд гүйцэтгэлийн шалгалт хийнэ гэдэг чинь төлөвлөгөөтэй юманд орчихно шүү дээ.

Ө.Энхтүвшин: -Тэрийг анхаараач гэж санал хэлээд байна.

Ж.Сүхбаатар: -Урьд нь анхаараач гээд тэгсэн юм. Одоо анхны хэлэлцүүлэг дээр л энийг хийх.

Н.Энхболд: -Байнгын хорооноос ажлын хэсэг гарсан билүү? Одоо бид нар шууд зарчмын зөрөөтэй санал гаргаад явах уу? эсвэл ажлын хэсэг гараад эхэлсэн байсан юм уу? 

Ө.Энхтүвшин: -Ажлын хэсэг гарсан.

Д.Одхүү: -Би асуулт асуугаад хэрэв шаардлагатай гэвэл зарчмын зөрүүтэй санал хэлэх гэсэн юм. Хоёр юм байна. Зарчмын хувьд нэлээн том бодлогын шинж чанартай ч гэх юм уу? Энэ өөрчлөлт надад их таалагдаж байна. Хяналт шалгалтын байгууллага зөвхөн хяналт шалгалт хийхийн төлөө байдаг, тэр нь сүүлийн үед бизнес болсон, бизнесийн болон ард иргэдээ дарамталдаг юм болсон гээд үнэхээр нийгэмд асар сөрөг имижтэй байсан. Энийг өөрчлөх гэж хийсэн ийм хязгаарлалтууд үнэхээр таалагдаж байна. Энийгээ харин нэг юм байж байна. Тэгнэ ингэнэ гэсэн байна л даа. Тэгчихээд энэ зүйлүүдийг хэрэв танай байцаагч нар зөрчих юм бол, танай байгууллага зөрчих юм бол ямар арга хэмжээ авах вэ гэдэг талаа зүгээр нэг удирдамжийн дагуу ч гэдэг юм уу? журам батална гээд хаячихаж л дээ. Хуулин дээрээ зааж өгөх ёстой юм биш үү Содбаатар даргаа. Яагаад вэ гэхээр жишээлбэл ингэдэг байхгүй юу. Гэв гэнэтхэн өнөөдөр нэг байцаагч тэдэн төгрөгийн орлого ч юм уу хоолны мөнгөгүй боллоо гэхэд дэлгүүр рүү туугаад ордог байхгүй юу? хувцастай зүгээр давхиад орчихдог. Урьдчилсан өөрийн чинь та нарын нэмэлт хийж байгаа 2-оос доошгүй нь мэдэгдэх хамаа байхгүй. Зүгээр л давхиж ороод шалгалт хийж байгаа нэрээр явахаар өнөөдөр монголын бүх л аж ахуйн нэгжид хүмүүсийн өөрсдийнх нь зохион байгуулалтын хэлбэр юу билээ дээ. Яг тэр утгаараа болохоор ямар нэгэн жижиг ч байна уу? дундаж  байна уу? цаас номыг дүрмийг журмыг стандартын юмыг барихдаа малгайгаа муруй өмсчихсөн гэдэг шиг юм гардаг байхгүй юу. Тэгээд тэрүүгээр нь гарахад нэг их шударга шаардлага тавьж байгаа хүн. Нөгөө талаар рекет хийх үндэслэл болчихдог юм бий л дээ. Тэгэхээр Содоо даргаа буцаагаад иргэн гомдол гаргалаа гэж бодъё л доо, намайг дарамтлаад рекетлээд ингэж байна гээд гомдол гаргахад юм уу? эсвэл гэв гэнэтхэн орж ирсэн 2-оос доошгүй хоногийн өмнө ялаа гээд ингэхээр танай байцаагч чинь маргалаа гэхэд тэр иргэн байцаагчдаа та нар тогтоолоо гэхэд ямар арга хэмжээ авах юм. Жижигхэн юм шиг мөртлөө яг ийм юмнаас эхэлж байгаа байхгүй юу. Гэв гэнэтхэн үе үе орж ирж рекет хийдэг ийм арга зам байдаг шүү дээ. Бүх үйлчилгээний байгууллагууд ийм л гомдолтой. Тэгэхээр энэн дээр та бүхэн болохоор өөрсдийнхөө байцаагч нарын юун дээр бүрэн эрхээ хэрэгжүүлэхтэй холбогдсон, доромжилсон, гүтгэсэн гээд байцаагчаа хамгаалсан мөртлөө, нөгөө тал дээр нь хохирол учруулсан ёстой нөгөө жинхэнэ дарамтлуулсан иргэдийн хохирсон тохиолдолд та нар байцаагчдаа ямар арга хэмжээ авах юм. Тэр санаа ойлгогдож байна уу? 

Өөрөөр хэлбэл энэ маань их аятайхан болжээ, зөв болж хуулин дээр. Тэгэхдээ хууль нь зөрсөн гэхээр танай байцаагч нар яах ёстой юм. Эсвэл танай дээр ёс зүй өөр дүрэм байна уу? тэгээд толгой илээд байдаг шиг юм болох юм уу? Тэр гэдэг нэг чухал асуудал байна нэгдүгээр асуулт. Энэ зарчмыг ойлгосон. Хэрэв шаардлагатай гэвэл хамтарч байгаад зарчмын зөрүүтэй санал нэмье.

Хоёрдугаарт маш том нэг л зүйл байгаа. Ер нь хяналтын байгууллагын ганц юм байдаг нь стандарт, ерөөсөө л стандарт. Та бүхэн энэ байгууллагынхаа хувьд Монгол Улсын бүх төрлийн стандартуудыг аль чиглэлээр яаж хэрэгжүүлэх, стандартаа эргэж харах цаг болсон. Энийгээ яаж хийх ёстой юм. Ер нь дэлхий даяар стандартаараа хөгжиж байгаа шүү дээ. Стандарт гэхээр хүмүүс нэг их баригдсан юм гэж боддог. Үгүй шүү дээ. Тэр чинь байх ёстой. Зохистой харьцааны тухай ойлголт. Энэ стандартын тал дээр та бүхэн энэ хуулийн өөрчлөлтөн дээр ямар нэгэн дорвитой шийдлийн юм нэмж байгаа юу гэсэн юм. Тэгэхээр энд юу гэхээр стандарт зөв байвал яг стандартаа мөрдүүлэх шалгалт явагдаж чадвал хувь хүн байцаагчийн субъективный өөрийнхөө үзлээр дүгнэдэг, өөрийнхөө үзлээр яадаг юм чинь багасна гэж ойлгоод байгаа юм. Энэ тал дээр ямар нэгэн өргөн барьж байгаа өөрчлөлт дээр та бүхэн бодож санаж байгаа юм байна уу? Энэ хоёр асуулт байна. Баярлалаа.

Я.Содбаатар: -Эхнийх нь байцаагчтай холбоотой хоёр асуудал байсан юм. Нэгдүгээрт байцаагч ямар нэгэн 19.10 буюу байцаагч өөрөө хуулийн өмнө үүрэг хүлээсэн. Энэ үүргээ хэрэв яах юм бол манай сая ёс зүйн дүрэмтэй болчихсон, ёс зүйн хороотой болсон. Ёс зүйн хариуцлага тооцдог механизмтай болчихож байгаа юм.

Хоёрт улсын байцаагчийн тодорхой бүрэн эрх нь захиргааны тухай хяналтын хуулиар хариуцлагын тогтолцоонууд, байцаагч дээр оногдуулах захиргааны тухай, хяналтын тухай хуулиар зохицуулагдаад явчихдаг. Тэгэхээр манайх байцаагч ямар нэгэн шийдвэр гаргалаа гэхэд тэр шийдвэрийг ажлын 14 хоногт прокурор шалгадаг манай захиргааны акт тавихдаа хуулийн ямар заалт зөв барьж уу үгүй юу? буруу хууль хэрэглэсэн байна уу гэдгээс эхлээд байцаагчийн тавьж байгаа акт шийдвэр торгууль шийдвэрүүд нь өөрөө хуульд нийцэж байна уу гэдгийг захиргааны хариуцлагын тухай хуулиар байцаагчтай холбоотой хуулийн хариуцлага хүлээгээд явчихдаг.

Хоёрт ёс зүйн талын таны яриад байгаа зүйл бол голдуу ёс зүйн талдаа илүү, хүн дарамтлах, энэ нь би сая 12 дугаар ажил аваад 1 дүгээр сард ёс зүйн дүрэмтэй болгоод ёс зүйн хороотой болгоод ёс зүйн хороогоор орж хариуцлага тооцдог, ажлаас халах хүртэл арга хэмжээ авдаг ёс зүйн хорооны дүрэм журам эд нартай болсон. Төрийн албаны тухай хуулиар сахилгын хариуцлага тооцох бас шийтгэвэр оногдуулдаг ийм юмнууд ёс зүйн дүрэмдээ заагаад өгчихсөн явж байгаа. Зүгээр шаардлагатай гэвэл нэг гишүүний санал байвал хүлээж авах байхаа гэж. Ер нь энэ хуулийн бас нэг гол санаа нь аль нэгэн төрийн байгууллагын биш нөгөө тал руугаа либеральчлах тийм л хуулийн үзэл санаа явсан учраас тэр тал руугаа нэлээн явсан.

Хоёр дахь санаатай тантай санал нэгдэж байгаа зүйл байгаа. Ер нь Монгол улсад стандартын шинэчлэлийн асуудал их чухал байгаа. Өнөөдөр Монгол Улсад 3600 гаруй стандарт хэрэгжүүлж байна. Энэ стандартыг манай байгууллага хянаж шалгадаг. Үнэхээр стандартын шаардлага нь 30-аад хувь нь 90-ээд оноос өмнөх. 27 хувь нь 1990 оны өмнөх стандарт хэрэгжиж байгаа. Энэ нь өөрөө эргээд бид нар хяналт шалгалтын үйл ажиллагааг хэвийн явуулахад аж ахуйн нэгж дээр дарамт болоод байгаа нэг зүйл нь ийм. 1990 оны өмнөх стандарт гаргаж ирээд аж ахуйн нэгжийг торгодог, нөгөө стандарт нь мөрдөж байгаа учраас торгохоос арга байхгүй бас хартай цагаан дээр бичсэн учраас. Тийм учраас стандартын шинэчлэлийн асуудлыг бид нар сайдад тавиад Засгийн газрын хэмжээнд Ерөнхий сайд ахалсан стандартын шинэчлэлийн том ажлын хэсэг гараад, хоёр ажлын хэсэг байгаа нэг нь Ерөнхий сайд ахалж байгаа. Тэргүүн шадар бол яг одоо гүйцэтгэх УИХ-д оруулах  стандартын шинэчлэлийн бодлогын баримт бичиг боловсруулах ажлын хэсэг гаргаж ирэх. Ялангуяа Зүүн европын орнуудын стандартын шинэчлэлийг авч евро стандарт руу шилжих асуудал явагдаж байгаа. 

Яг манай хяналтын байгууллага дээр мэргэжлийн хяналт шалгалтын ерөнхий стандарт гэж бид батлуулж авсан. Нэг ёсондоо ажлынхаа юуг стандартчилж батлуулж авсан. Сая 4 дүгээр сард мэргэжлийн хяналтын ерөнхий шаардлага стандартын улсын үзлэгийг хийлээ. Байцаагч нар өөрсдөө төрийнхөө үйл ажиллагаанд баримталж байгаа стандартаа хэр барьж байгаа юм бэ гэдэг дээр нь бид нар улсын үзлэг явуулсан. Хуульд зааж байгаа нэг том зүйл бол контрольный циклист буюу салбар бүрээр хяналтын хуудастай болох. Нэг ёсны тухайн салбарыг шалгадаг хяналтыг чиглэл нь 10 үзүүлэлт байна. Тэр 10 үзүүлэлтийг хэн ч өөрчлөхгүй. Нэг байцаагч ирээд урьд нь удирдамж гэж батлуулаад, өөрийнхөө үзэмжээр зарим нь 10 үзүүлэлттэй заримыг нь 20 үзүүлэлтээр шалгадаг бол одоо энэ албан ёсоор батлаад өгчихсөн, тэр салбарыг шалгадаг 10 үзүүлэлт байна гээд тэр 10-ыг өөр хэн ч өөрчлөхгүй. Тэр нь хуульчлагдаад батлагдаад ард түмэндээ нээлттэй байх. Тийм учраас барилгын салбарт ажиллаж байгаа хүн гэхэд манай улс төр намайг энэ 10 үзүүлэлтээр шалгана гээд эхнээсээ мэддэг. Тэр 10 үзүүлэлтэд өөрийгөө бэлтгэдэг ийм л контрольный циклист буюу хяналтын хуудсыг салбар болгон дээр гаргаж батлуулна гэж байгаа юм. Энэ бол нэлээн том стандартчилах процесс явагдаж байгаа гэж үзэж болно.

Д.Одхүү: -Би ганцхан юм тодруулъя. Эхний асуултан дээр манай шадар сайд хэн хоёр зөвшөөрвөл энэ хууль чинь өөрөө зөвхөн хуулиасаа гадна бас заримдаа нийгэм дээр юм буудаг шүү дээ. Танай журамд байгаа юмыг ямар ч иргэн уншдаггүй байхгүй юу. Танай ёс зүйн дүрмийг чинь хэн ч харахгүй. Тэгэхээр ганц хоёр үндсэн зарчим байна шүү дээ иргэдэд ойлгомжтой байхаар бодоод. Хэрэв манай байцаагчийг бүр …гэсэн тийм ганц хоёр заалтыг нэмж болох уу? Өөрөөр хэлбэл хуулиар та хэдийгээр танд шаардлага тавьж байгаа стандартын болон иргэдийн аюулгүй байдал бүх юманд яасан гэдэг юмыг тавьсан ч гэсэн нөгөө талаас бас шударга бус юмнаас та нарыг ч гэсэн хамгаалж байгаа ийм юм байгаа гэдгийг нэг юм уу хоёр заалтыг гол үндэслэл нь заалтыг энэн дээрээ тавьчихвал зүгээр юм биш үү.

М.Энхболд: -Одхүү гишүүний хэлж байгаа энэ санааг хуулийн төсөл дээр нэмээд оруулж болно. Тэр ёс зүйн хороо байгуулаад ажиллаж байгаа энэ байдлаас харахад бас байцаагч нар нэлээн тийм дэг журамд орох байдал ажиглагдаж байгаа юм. Тэгэхээр нийтлэг их гардаг, байцаагч нарт гомддог барьдаг гэсэн ийм гомдол санал бол тодорхой хэмжээгээр багасаж байгаа. Тэгэхээр яахав тэрийг улам хүмүүст их ойлгомжтой болгох үүднээс нь байцаагчийн ёс зүйн байгууллагатай байна. Тэр нь мэргэжлийн хяналт дотроо ч байна гэдэг юм уу. Тэгээд хуулийн дагуу ингээд холбогдох байгууллагууд хяналт тавьж явна гэсэн тийм зүйлүүдийг оруулахад болохгүй юм байхгүй.

Д.Одхүү: -Нэгдүгээр юун дээр томъёоллыг түрүүн ажлын хэсэг юм уу хүмүүс байгаа бол Содбаатар даргаа саяын шадар сайд хэллээ. Яг тэр томъёоллыг та нар томъёолоод оруулчих тэгэх үү та нар. Миний нэрийг тавиад оруулчих болж байна уу.

Ө.Энхтүвшин: -Лүндээжанцан гишүүний анхааруулж байгаа зөв шүү. Ингээд асуулт асуух гишүүд асуултаа асуучихлаа. Санал хэлэх гишүүн байна уу? 

Н.Энхболд: -Шадар сайдаа  асуулт байна. Ерөнхийдөө энэ хуулийнх нь концепци чиг хандлага юмыг нь би их дэмжиж байгаа юм. Тэгэхээр сүүлийн үед хяналт шалгалтын байгууллагуудын ажилд их өөрөөр ханддаг болсон ийм хандлага ажиглагдаад байгаа юмыг би зориуд тэмдэглэж хэлмээр байна. Хоёрдугаарт энэ хуулиа надад нэг л заалт энэ хуулийг хамаг юмыг баллачих вий дээ гэсэн бодол төрөөд байгаа юм 5.3 гэдэг заалт. Удирдамжгүйгээр юм хийж болно. Саяын ярьсан юмнууд маань тэр чигээрээ үлдээд томъёолол нь их тодорхой биш байгаа юм. Хохирол учруулж, хүний амь нас, эрүүл мэнд, хүрээлэн байгаа орчинд шууд буюу шууд бусаар хор хохирол учруулж байгаа, учруулж болох, түүнчлэн осол аюул гарч болох тохиолдолд гээд. Болох ийм гэнэтийн ийм осол аюул гарах тохиолдолд гэж бодъё. Гэтэл учруулж байгаа гэдэг чинь тэрийг яагаад урьд нь мэдээд, яагаад төлөвлөгөөтэй юм уу төлөвлөгөөт бус шалгалтаа хийгээд байхгүй яасан юм бол гэдэг ийм асуулт гарч ирээд байгаа юм. Тэгэхээр энэ нэг ийм заалт үлдчихээр нөгөө хүмүүсийн нэгдүгээрт санаа зовж байсан, хоёрт ашгүй дээ энүүгээр арилах нь гэж бодож байгаа тэр гэнэт очоод үздэг, дарамталдаг, удирдамжгүй давхиж очоод л нэг нөхөр танай энд чинь нэг гуанзанд очоод эрүүл мэндэд гэнэтийн хордлого болох тийм мэдээлэл ирлээ ч гэдэг юм уу нэг тийм юм хэлээд гүйгээд очдог. Нөгөө юм чинь яг хэвээрээ үлдчих юм биш байгаа гэж бодоод. Би энийг хасчихъя гэдэг зарчмын зөрөөтэй санал оруулах гээд байна. Хасчихвал бүр болохоо байчих юм байна уу үгүй юу. Ямар ч тохиолдолд яаралтай түргэн хурдан арга хэмжээ аваад тэр удирдамжаа их дэлгэрэнгүй биш юмаа гэхэд ядаж дээд шатных нь дарга нь мэдээд, наадахаа бушуу шалга гээд бэлтгэсэн тийм нэг маягийн юм байсан ч болно шүү дээ. Яаралтай үед хэрэглэдэг. Яг тийм тийм шалтгаанаар оруулсан яаралтай юмыг үзээдэх гэдэг ийм юм хийж авахгүй бол энэ 5.3 гэдэг заалт чинь энэ сайхан юмыг бүгдийг нь хэвээр нь үлдээчих юм шиг санагдаад байна. Ашиглачих боломж гарах, хасчихвал яасан юм бэ? би ийм санал оруулж байна. Бүр үнэхээр болохгүй гэвэл өөр ямар байдлаар орох юм. Томъёоллыг нь нээрэн тийм дээ гэвэл би ийм санал оруулах гээд биччихээд байж байна л даа.

М.Энхболд: -Би Энхболд даргын асуултад жаахан тайлбар хийе. Тэгэхээр ерөнхийдөө хуулийн энэ нэмэлт өөрчлөлт маань аж ахуй, бизнес эрхэлж байгаа хүмүүсийн ачааллыг багасгах, хөнгөлөх энэ талаасаа нэлээд их анхаарч хийсэн. Ерөнхийдөө мэргэжлийн хяналтын байгууллагын талаар хүмүүсийн дунд байгаа санал гомдол энэ юмнуудыг сүүлийн жилүүдэд арилгах тэр тогтолцооны хувьд нь энэ дээрээ их том бүрэлдэхүүнтэй, доошоогоо зарим засаг захиргааны нэгж дээр мэргэжлийн хяналтын нэгжгүй байсан шүү дээ. Тэр юмнуудыг үндсэн нэгж рүү нь ойртуулаад, нөгөө талаараа бол тэр шат шатны мэргэжлийн хяналтын байгууллагуудын давхардал гэж үндсэндээ байхгүй болсон. Ямар чиглэлээр ямар объёмны хэмжээний үйлдвэрлэл явуулдаг газрыг хотын, аймгийн мэргэжлийн хяналт үзэх юм. Ямрыг нь дүүргийн мэргэжлийн хяналт нь үзэх юм. Ямар зөрчилтэй асуудал гарсан үед нь ерөнхий газар нь үзэж хяналт шалгалт хийх ёстой юм бэ? гэдэг дээр их тодорхой болсон.

Энэ заалтын хувьд би бүр хасчихаж болохгүй болов уу гэж бодож байна. Яагаад вэ гэвэл одоо Онцгой байдлын ерөнхий газар, мэргэжлийн хяналтын газар нэг сайдын эрхлэх асуудлын хүрээнд байгаа бол бас зарим нэгэн асуудлыг шийдвэрлэхэд их шуурхай болж чадаж байна гэж бид ингэж үзэж байгаа юм. Янз бүрийн гэнэтийн осол эндэгдэл янз янзын ийм юм гарсан үед бид нар удирдамж боловсруулна гээд сууж байх зав байхгүй. Ерөөсөө шууд улсын онцгой комиссын хурал дээрээс за Амгаланбаяр очиж ийм аврах сэргээн босгох ажлаа хий, Содбаатар очиж энэний учир шалтгааныг шууд шалга, жишээлбэл Оросын З дугаар сургуулийн хоёр зуун хэдэн хүүхэд хордсон барьсан энэ юман дээр чинь Мэргэжлийн хяналтын ерөнхий газар нийслэлийн Сүхбаатар дүүргийн мэргэжлийн хяналтын газар юун удирдамж, тэгээд шууд л лаборатори юутай хээтэйгээ бүгдээрээ орсон шүү дээ. Тэгж байж бид нар цаг хугацаа алдахгүй, тэр хүүхдүүдийг эмчлэх сувилах энэ юмнуудыг түргэн хордлого авсан хүүхдүүдийг бүгдийг нь түргэн уялдуулж байж ийм арга хэмжээ авсан. Энүүгээр далимдуулаад байцаагч нар энд тэнд өдөржин дур зоргоороо очоод шалгаад ердийн үед ийм юм явагдахгүй л дээ. Гэнэтийн осол эндэгдэл гарсан ийм л үйлдвэрлэлийн томоохон осол гарсан үед ямар учир шалтгаан байна тэр учир шалтгааныг нь түргэн тогтоож, түргэн таслах ийм арга хэмжээ авахад удирдамж гээд суух боломжгүй байгаа юм л даа. Сүүлд нь тэр хийсэн үйлдлээ хуульд яаж нийцсэн байна вэ гэдгийгээ үзээд хараад ингээд явчихна. Бүр ингээд Энхболд дарга энийг болохгүй гэж үзэх юм бол ядаж энэ заалт нь байдгаараа байгаад дотор нь өшөө жаахан тодотгож жагсаалт гаргаж өгөх ёстой. Ийм ийм том осол эндэгдэл, ийм том том олныг хамарсан, хүний амь настай холбогдсон, нийтийг хамарсан ийм гамшгийн шинж чанартай ийм юмнуудад энэ заалтыг ашиглана, хэрэглэнэ шүү ч гэдэг юм уу? нэг тийм хязгаарлалт, зүгээр л байцаагч нь нэг л шалгамаар санагдахаараа удирдамжгүй давхиж очоод байдаггүй талаас нь гэж үзвэл тийм юм хийж өгнө. Тэрнээс биш бүр авчихна гэдэг нь би дэндүү юу болох байхаа, шаардлагатай ийм үед ажиллах гарцгүй байдал руу явчих болов уу гэж бодож байна.

Ө.Энхтүвшин: -За ингээд дууслаа асуулт хариулт дууслаа. Санал хэлэх гишүүн байна уу? Одоо шууд санал хураах юм байна. Томъёолол ирсэн байна. 

За нэг дэх санал хураалт ардчилсан намын бүлэг бичгээр 6 зүйлийн санал ирүүлсэн байна. Энэ саналыг нэг нэгээр нь уншаад хураалгаад явъя. Нэгдүгээрт нь төслийн хяналт шалгалт хийх нийтлэг үндэслэл журам гэсэн 5 дугаар зүйлийн 5.17-д хууль тогтоомжид өөрөөр заагаагүй бол хяналт шалгалтын байгууллага хийсэн хяналт шалгалтынхаа дүнг нийтэд мэдээлнэ гэсэн, нийтэд мэдээлэх хугацаа нь тодорхой болгох зорилгоор хяналт шалгалтынхаа дүнг гэсний дараагаар эцэслэн гаргасны дараа ажлын 10 хоногийн дотор гэж нэмье гэсэн байна. Өөрөөр хэлбэл 10 хоногийн дотор дүнг олон нийтэд мэдээлнэ гэсэн хугацаа тавьж өгье гэсэн байна. Энэ саналыг дэмжиж байгаа гишүүд гараа өргөе. 

Ц.Мөнх-Оргил: -Саяын шадар сайдын тайлбарлаж ярьж байсан шиг Орос З дугаар сургууль ч гэдэг юм уу нийтийг хамарсан их хэмжээний онц ноцтой аюул учруулсан ийм шалгалтуудын дүнг нийтэд мэдээлж болох байх. Хэрэгтэй ч байх. Ердийн хийх ёстой шалгалтаа хийгээд явж байж тухайн аж ахуйн нэгжид нь дүнгий нь мэдээлчихсэн байхад тэр нь заавал олон нийт дээрээ мэдээд байх шаардлагагүй байхад энэ байгууллага бас зардал мөнгө болоод тэрийг олон нийтэд мэдээлж байх хэрэг байгаа юм уу? Энэ тал дээр тайлбар өгөөч. Ач холбогдол нь юу юм бэ? Саяынх шиг тийм тодруулга хийж болохгүй юу? 

Ц.Сэдванчиг: -Ардчилсан намын бүлэг дээр ажлын хэсэг гараад ерөнхийдөө энэ хуулийн зорилго агуулгыг бүлэг дэмжиж байгаа юм. Тэгэхдээ жижиг жижиг тодорхой болгомоор ийм хугацааны чанартай бас бус 6 санал байгаа юм. Мөнх-Оргил гишүүний тодруулгатай холбогдуулж тайлбар хэлэхэд ер нь шалгалтын төлөвлөгөө гаргах энэ бүхэн бол олон нийтэд нээлттэй байна гээд байгаа. Нээлттэй байна гэсэн агуулгаар энэ хуульд орсон байгаа. Тэгэхээр нэгэнт бүх юм нээлттэй байгаа учраас дүнг ямар ч гэсэн нийтэд мэдээлэх нь зүйтэй юм гэж үзэж байгаа юм. Тэр тусмаа хугацаагий нь их тодорхой болгоё. Шалгалт хийсэн гэдэг тэгээд юу болсон нь мэдэгдэхгүй замраад алга болчихдоггүй байя. Ямар ч гэсэн хяналтын газрынхаа удирдах зөвлөлийн хурал дээр юм уу дүгнэж яриад дүнгий нь албан ёсоор мэдээлчихдэг байх нь зүйтэй юм гэж үзэж байгаа юм.


Ө.Энхтүвшин: -Бүх шалгалтын дүнг мэдээлж байя гэж байгаа юу.


Ж.Сүхбаатар: -Энэ мэдээлнэ гэдэг чинь Сэдваанчиг гишүүнээ нийтэд мэдээлнэ гэдэг чинь механизм шаарддаг байхгүй юу. Одоо энд тодорхойгүй байна л даа. Маш олон жижиг сажиг байгууллагуудыг ингээд яахаар нийтэд мэдээлнэ гэхээр төвийн өдөр тутмын сонинуудад тавихыг мэдээлж байна гэж үзэх үү? Эсвэл хэвлэлийн бага хурал хийгээд тэрэнд хэн хэлсэн нь хамаа байхгүй хурал хийчихлээ гээд мэдээлчихлээ гэж үзэх үү. Эсвэл нийтэд мэдээлнэ гэдгээ юу гэж ойлгоод байна. Зүгээр байгууллага дээрээ мэдээлэл нь ил тод байгаад хэн ирснийг нь үзэх хэрэгтэй байна гэдгээ нийтэд мэдээлнэ гэж ойлгоод байна уу? 

Олон нийтийн сонорт хүргэх асуудал чинь ямар хэлбэрээр явах вэ гэдэг нь чухал байхгүй юу. Энэн дээр тэр нь ойлгомжгүй байна. Энэн дээр тайлбар өгөхгүй юу.

Ц.Сэдванчиг: -Тэгэхээр олон нийтэд хүргэж байгаа хэлбэр янз янз байж болно шүү дээ. Магадгүй шалгалт хийгээд шалгалтынхаа дүнг ярьж байгаа байдлыг нийтэд мэдээлж байвал харагдуулж байвал тэр мэдээлж байгаагийн нэг хэлбэр гэж үзэж байгаа юм. Ерөнхийдөө энэ ил тод байя, маш тодорхой байя гэдэг санаа энд яваад байгаа шүү дээ. Шалгалт хийсэн гэдэг, ямар дүн гарсан юу хийгээд байгаа нь тодорхойгүй баймааргүй байна гэсэн санаа энд гол нь явж байгаа юм.

Ж.Сүхбаатар:-Интернетэд тавьж байгаагаа хэлэх юм уу?

Н.Энхболд: -Сэдванчиг гишүүнээ ингэж болох уу. Та нар гол нь хурал дээр ийм юм ярьсан шүү дээ. Нэг юм шалгачихаад дүн нь гарахгүй алга болчихдог. Яагаад байгаа юм цаагуур нь яаж ажиллаад байгаа юм. Энэн дээр гол анхаарлаа төвлөрүүлсэн болов уу гэж бодож байна. Хугацаагий нь аваад ийм хугацаанд энэний дүн гарсан байх ёстой. Тэгээд мэдээлэл сонирхсон этгээдэд нээлттэй байна гэсэн утгаар оруулчихвал хүн ирээд сонирхвол тэр л биз. Зайлшгүй шаардлагатай гэж үзвэл жишээлбэл олон хүүхэд зэрэг хордсон тухай асуудлаар тэртээ тэргүй эднийх өөрсдөө мэдээлэл гаргаад тавьчихна шүү дээ иймээ тиймээ болно гээд. Тэгэхээр мэдээлэл нь нээлттэй байна, сонихсон этгээдэд гэдгээр томъёолоод оруулъя. Хугацаагий нь үлдээчихье. Дүнг ажлын 10 хоногт багтааж гаргана. Аливаа шалгалтын мэдээлэл сонирхсон этгээдэд нээлттэй байна гэж. 

Ө.Энхтүвшин: -Энэ чинь дүнг 10 хоногийн дотор гэсэн юм байхгүй байгаа юм. Дүн бол гарчихсаны дараагаар 10 хоногийн дараа нийтэд мэдээлэх тухай байгаад байгаа юм. 10 хоногт багтааж. Ямар ч гэсэн санал ороод ирсэн энийг хураалгах ёстой.  10 хоног нь байх юм уу? 

Ц.Сэдванчиг: -Хугацаа байх ёстой хугацаа их чухал гээд байгаа. 

Ө.Энхтүвшин: -Шалгалтын дүнг мэдээлнэ. Дүн нийтэд нээлттэй байна гэх юм уу? 

Я.Содбаатар: -Шалгалтын дүнг хууль тогтоомжид өөрөөр заагаагүй бол хяналт шалгалтын байгууллага хийсэн хяналт шалгалтынхаа дүнг эцэслэн ажлын 10 хоногт багтаан нийтэд нээлттэй болгоно гээд. Тэгээд бид нар үүргээ хүлээчихлээ нээлттэй болгочихно. Вэб сайт дээрээ ч юм уу тавьчихна. Сонирхоод ирвэл авна. Нээлттэй болгоно. Хуульд өөрөөр заагаагүй бол хяналт шалгалтын байгууллага хийсэн хяналт шалгалтынхаа дүнг эцэслэн ажлын 10 хоногт багтаан нийтэд нээлттэй болгоно. 

Ө.Энхтүвшин: -За нийт агуулга нь сонсогдож л байна. Саяынхыг ойлгосон уу? би дахиж хэлэх үү. Нийтэд нээлттэй болгоно гэсэн ийм томъёоллоор дэмжиж байгаа гишүүд гараа өргөе.

Ц.Сэдванчиг:-Мэдээлэхээр заавал сонин дээр тавих уу? хэвлэлийн бага хурал хийх үү гээд юм гарна. 

Д.Энхбат:-Бусад оронд ингэж шийддэг шүү дээ. Уг нь манай парламент энийг шийдэх ёстой юм. Тусдаа хууль байх ёстой. Жишээлбэл АНУ-д бол нийтэд мэдээлж нээлттэй болгоно гэж ярьдаггүй. Зүгээр Конгрессын номын сандаа өгчихдөг. Өөрөөр хэлбэл манайх тийм төрийн том номын сан ч юм уу мэдээллийн төвтэй байсан бол төрийн бүх яам, бүх газар нийтэд мэдэгдэх юмнуудаа номын сандаа өгчихдөг. Тэгээд номын сан нь өөрөө хэвлэнэ үү яана уу тэр нь тусдаа өөрөө бие даасан салбар байхгүй юу.

Тэгэхээр манайд ганцхан энэ нийтэд мэдээллээр үйлчилдэг төрийн систем байхгүй учраас энэ асуудал үүсч байгаа юм.

Ж.Сүхбаатар: -Энэн дээр нэг ийм асуудал байгаа. Уул нь энэ асуудал энэ хуулийн асуудал бас биш. Мэдээллийн эрх чөлөөний тухай хууль, өөрөөр хэлбэл гаднын орнуудын саяын хэлээд байгаа чинь төрийн захиргааны мэдээллийг ил тод байлгах тухай хууль гэж байгаа угаасаа .Тэр хуулиудаар энэ зохицуулагддаг байхгүй юу бүх захиргааны байгууллагуудын мэдээлэл нээлттэй ил тод байх нь. Тэр хууль чинь одоо би ямар нэгэн хэлбэрээр мэдээллийн эрх чөлөөний хууль чинь Мөнх-Оргил гишүүн эд нарын хууль чинь иймэрхүү юм бас явагдаж байгаа гэж ойлгоод байгаа шүү дээ уул нь. Тэрүүгээр л уул нь зохицуулдаг юм л даа.

Н.Энхболд: -Саяынхаар санал хураалгачихад 10 хоногийн дотор мэдээлэл нээлттэй болчихсон байх ёстой. Тэрний дараа мэдээллийн эрх чөлөөний тухай хуулийн дагуу хүн ирээд өөрөө хүсэлтээ гаргаад үзнэ үү. Вэб сайт дээрээс олоод авна уу тэр нь цаад хуулиараа зохицуулагдаад явчихна. Ил болчихсон байх ёстой 10 хоногийн дотор.

Ө.Энхтүвшин: -За тэгж ойлголоо. 14-өөс зөвшөөрсөн 10 байна.

Хоёр дахь санал.Төлөвлөгөөт хяналт шалгалт гэсэн 5.11-д мэргэжлийн хяналтын төв байгууллага бусад эрх бүхий хяналт шалгалтын байгууллагын хийх ажлын жилийн төлөвлөгөөг нэгтгэж гаргах, эсвэл зөвхөн төв байгууллагын хэмжээнд хийх хяналт шалгалтын төлөвлөгөөг гаргах гэдэгтэй тодорхой бус байгаа учир төв орон нутгийн мэргэжлийн хяналтын байгууллагын хяналт шалгалт хийх төлөвлөгөөг эрсдэлийн үнэлгээг харгалзан мэргэжлийн хяналтын төв байгууллага өмнөх жилийн 12 дугаар сарын 01-ний дотор баталж нийтэд мэдээлнэ гэж өөрчлөх гэсэн байна. За ийм саналыг хоёрт нь оруулж байна. Эрсдэлийн үнэлгээг харгалзан төв орон нутгийн мэргэжлийн хяналтын байгууллагын хяналт шалгалт хийх төлөвлөгөөг гэж тийм үү Сэдваанчиг гишүүнээ. 

Ц.Сэдванчиг: -Энд ялигүй редакцийн чанартай гол нь системийн хэмжээндээ хийх шалгалтын төлөвлөгөөг гаргаж өгнө гэдгийг тодруулж өгч байгаа юм. Өмнөх томъёоллоор нь бусад эрх бүхий хяналтын байгууллагын төлөвлөгөөг гаргах юм шиг ойлгогдоод байсан юм. 

Ө.Энхтүвшин:- За энэ саналыг дэмжиж байгаа гишүүд гараа өргөе. 14-өөс 10.

З.Төлөвлөгөөт бус хяналт шалгалт гэсэн 5 дугаар зүйлийн 5.2-т ямар хугацаанд хяналт шалгалтын байгууллага өргөдөл, хүсэлт, гомдол, мэдээллийг хянан үзэж шийдвэр гаргах нь тодорхой бус байгаа учраас хяналт шалгалтыг гэсний дараа ажлын 5 хоногт эхэлнэ гэж нэмье гэсэн байна. Шууд хүлээж аваад 5 хоногийн дотор шалгаад эхлэх үү?

Ц.Сэдванчиг: -Хугацаагүй байсан юм. Өргөдөл гомдол хүлээж авчихаад энийг зайлшгүй шалгах ёстой юм байна гээд шийдвэр гарсны дараа ямар хугацаанд шалгалт эхлэх нь тодорхойгүй байсан юм. Энийг тодруулж хугацаа тавьж өгч байгаа юм.

Ж.Сүхбаатар: -Хяналт шалгалтын байгууллагад чинь хүн хүч, хөрөнгө хүч нь хязгаартай л даа. Тодорхой зэрэгцээ янз янзын юм руу явж байдаг. Тэгээд бас янз бүрийн болзошгүй гэнэтийн юмнууд гарч ирдэг. Гэтэл төлөвлөгөөт бус гэхээр ажлын 5 хоног гэчихээр чинь нөгөө хүн хүч нь байхгүй болчихсон, энд тэнд ажиллаж байдаг. Нөгөө ажлын 5 өдөртөө багтахгүй болоод асуудал үүсэх юм биш байгаа. Энийг яаж тооцсон бэ? Асуудал гарна л даа.

Ц.Сэдванчиг: -Хуулийн төсөл дээр ажилласан ажлын хэсгийнхэнтэй ярилцаж зөвшилцөж зөвлөлдөж байгаад энэ хугацааг тавьсан юм. Боломжийн гэж манай нөхдүүд үзсэн учраас энэ хугацааг тавьсан юм.

Я.Содбаатар: -Манай ажлын хэсэгтэй уулзсан л даа. Хугацааны хувьд намайг орж ирэхээр өмнө ярьсан байна тийм үү гишүүнээ. Зүгээр Сүхбаатар гишүүний хэлж байгаа юмыг ч гэсэн бодож үзэх хэрэгтэй байх. Зүгээр өргөдөл гомдлын шийдвэрлэлт нь өөрөө захиргааны хэргийн хариуцлагын тухай хуулиар 30 хоног гээд заавал шаардлага тавьчихдаг л даа. Тэгэхээр дотор нь хяналт шалгалтынхныгаа шахаж 5 хоног гэхээр давчуу хугацаа болж байгаа юм.

Ж.Сүхбаатар: -Төрийн байгууллага, албан тушаалтанд гаргасан өргөдөл гомдлыг шийдвэрлэх тухай хууль байж байгаа шүү дээ.

Я.Содбаатар: -Ажлын 14 хоног 30 хоног гэсэн 2 заалт байгаа.

Ө.Энхтүвшин: -14 хоног гэж Ерөнхийлөгч өөрчилсөн билүү? Ерөнхийлөгчийн саналаар.

Я.Содбаатар: -Тийм 14 гэж онцгой тохиолдол гээд заагаад өгсөн байгаа.

Ө.Энхтүвшин: -Энэ саналыг дэмжиж байгаа гишүүд гараа өргөе. Хэд байна. Энэ санал олонхиор дэмжигдсэнгүй. Дэмжигдээгүй утга учир нь цаад саяын ярьдаг хуулийнхаа заалттай нийцүүлье гэсэн тийм санаагаар хэллээ гэж ойлголоо. Дараа нь 4.5 дугаар зүйлийн 5.5-д дээж, сорьц хоёр нь ижил агуулгатай ойлголт юм. Шинжилгээнд ирүүлсэн бүтээгдэхүүнийг дээж гэх бөгөөд харин дээжийг хүлээн авсны дараа тодорхой үзүүлэлтүүдээр /хими, нян судлал, эрүүл ахуй цацраг гэх мэт/ шинжилгээ хийж дүн гаргасныг сорьцын дүн буюу хамтад нь шинжилгээний дүн гэж нэрлэдэг болно. Тийм учраас 5.5-д бүтээгдэхүүний дээж гэснийг шинжилгээнд ирүүлсэн бүтээгдэхүүний дээж гэж өөрчлөх гэсэн байна. 

Ц.Мөнх-Оргил: -Шинжилгээнд дээж ирүүлэх нэг асуудал. Байцаагч нар чинь өөрсдөө дээж аваад явчихаж байгаа шүү дээ. Юу гэдэг юм нэг үйлдвэр ажиллуулж байдаг юм уу? нэг гоо сайхны газар ажиллаж байхад байцаагч орж ирээд та ийм хятадын нүүрний тос 5-ыг авсан байна. Энийг би шинжилгээнд авна гээд аваад явчихдаг байхгүй юу. Тэгэхээр ирүүлэх биш хүн өөрөө аваад явчих юм чинь бүгдээрээ энэ чинь орчихоод байгаа байхгүй юу. Тэгэхээр зүгээр дээжээр нь үлдээх юм уу? эсвэл тэр дээж гэдгийг тухайн үйлдвэрлэгч, эсвэл тухайн аж ахуйн бизнес эрхлэгч явуулсан биш, тэр байцаагч өөрөө аваад явчихсан юмнуудаа бас оруулах ёстой л доо. Тэр утгаараа орж байна уу? Тэгэхээр шинжилгээнд ирүүлсэн дээж гэдэг томъёолол миний бодлоор дэндүү өрөөсгөл болчихоод байна л даа. Сэдваанчиг гишүүний оруулж ирж байгаа санал нь шинжилгээнд ирүүлсэн дээж гэсэн томъёолол оруулж ирж байгааг нь болохгүй байна гэж би хэлээд байгаа юм. Аваад явчихаж байна шүү дээ нэгдүгээрт. Ер нь голдуу манайхан шинжилгээнд дээж шуудангаар явуулаад байх юм байхгүй шүү дээ. Байцаагч нар ирээд аваад явчихаж байна. Гааль дээр авчихаж байна. Аж ахуй дээр нь очоод авч байна.

Ө.Энхтүвшин: -Тэгэхээр шинжилгээнд авсан гэх үү? Сэдваанчиг гишүүн тайлбар хэлэх үү? 

Ц.Сэдванчиг: -Энэ яахав гол нь шинжилгээнд ирүүлсэн гэдэг үг үсгийг дэмжсэн санаа энд оруулчихсан байна. Бүлэг дээр яригдсан зүйл бол дээж сорьц гэж хоёр үг хэрэглээд яваад байгаа юм. Өөр нэг хуулин дээр сорьц гэж хэлээд, энэ хуулин дээр дээж гэж нэрлээд гол нь энэ агуулгаар бүлэг дээр яригдсан юм. Тэгээд энд нэг ойлголт учраас дээж гэдгээрээ явах боломжтой гэж байгаа юм. 

Ө.Энхтүвшин: -Санал хураалгах уу?

Ц.Сэдванчиг: -Энэн дээр би саналаа татчихаж болж байна.

Ө.Энхтүвшин: -За саналаа татлаа. 5. 11.4-д байгаль орчин хилийн хяналтын улсын байцаагч дүрэмт хувцастай байхаар тусгасан байна гэж байна. Энэ нь хилийн хяналтын улсын байцаагч гэж хаана харьяалагддаг, ямар ажил үүрэгтэй байцаагч нь тодорхой бус болсон байна. Мөн ургамал хамгааллын тухай хуулийн 15.1-д ургамал хамгааллын үйл ажиллагаанд тавих мэргэжлийн хяналтыг төрийн хяналт шалгалтын тухай хуулийн 9.2, 10.1-д заасан мэргэжлийн хяналтын төв болон орон нутгийн байгууллага хэрэгжүүлнэ гэж. Иймээс 11.1.4-т байгаль орчин, хилийн гэснийг мэргэжлийн гэж өөрчилье гэсэн байна. Ойлгомжтой байна уу.

Я.Содбаатар:-Яахав энд хилийн ард мэргэжлийн гэдэг үг оруулахгүй бол хилийн хяналт гэдэг дотор бас гааль ч орно. Бусад байгууллагууд орох нь. Найруулгын хувьд мэргэжлийн гэдэг үг нэмье гэж орж ирж байгаа юм билээ. 

Ө.Энхтүвшин: -Хилийн гэснийг болиод уу? 

Я.Содбаатар:-Болохгүй даргаа. Хилийн мэргэжлийн хяналт гэдэг үг. Хилийн хяналт гэхээр дотор нь гааль ч орох юм байна. Шалган орчих гээд байгаа учраас энэн дээр мэргэжлийн гэж.

Ж.Сүхбаатар: -Энэн дээр нэг юм асуух уу? Байгаль орчны мэргэжлийн хяналт, хилийн мэргэжлийн хяналт. Тэгээд ургамлын мэргэжлийн хяналт, улсын бүртгэлийн мэргэжлийн хяналт гэж ярьж хуваагдаж хэрэглэгддэг юм уу? Ер нь би хэлээд байгаа нь хилийн мэргэжлийн хяналт гэдэг нэр томъёо оруулаад явчихаар чинь цаашдаа бол …
Я.Содбаатар:-Одоо бол байгаль орчны хяналтын улсын байцаагч гэж явна. Хил дээр бол яг хилийн мэргэжлийн хяналтын улсын байцаагч гэж томъёолдог юм мэргэжлийн хувьд тэгж томъёолж байгаа юм. 

Ө.Энхтүвшин: -За тийм учраас 11.1.4-т байгаль орчны хилийн гэснийг мэргэжлийн гэж өөрчлөх гэсэн байна даа. Нэмэх юм уу өөрчлөх юм уу. Нэмж байгаа юм уу? Тэгвэл энэн дээр жаахан ойлгомжгүй байна. Гэсний дараа мэргэжлийн гэж нэмэх юм байна гэж. Энэ саналыг дэмжиж байгаа гишүүд гараа өргөе. 14-өөс 13 байна.

За дараа нь төгсгөлийнх. 16 дугаар зүйлд торгуулийн хэмжээг хөдөлмөрийн хөлсний доод хэмжээтэй уялдуулж нэмэгдүүлж тогтоох талаар. Энд захиргааны зөрчил гаргасан этгээдэд хүлээлгэх мөнгөн торгуулийн хэмжээг хуульд хатуу зааж өгсөн. Торгох шийтгэлийн хэмжээ хэтэрхий доогуур байгаа зэрэг нь тухайн этгээдийн хувьд зөрчил гаргаж торгуулах нь хууль стандарт норм нормативыг хэрэгжүүлж ажиллахаас хялбар гэсэн ойлголтыг төрүүлж, тэдний хариуцлагыг дээшлүүлэхэд төдийлөн нөлөөлөхгүй, харин шийтгүүлэхийг урьдал болгож зөрчлийг давтан гаргах нэг шалтгаан болж байна. Ийм учраас захиргааны хариуцлагын тухай хуульд иргэнийг 50 мянган төгрөг, албан тушаалтныг 50 мянга, байгууллага, аж ахуйн нэгжийг 250 мянган төгрөгөөр торгохоор тогтоосныг өөрчилж, хөдөлмөрийн хөлсний доод хэмжээгээр тогтоох саналтай байна. Тэгэхээр энэ тодорхой юу орж ирнэ биз. Хөдөлмөрийн хөлсийг тэд дахин нугалсан гэж. Тэгэх үү? За ингэж, тэр нь байгаа юм уу? 50 мянга энэ тэр гэдгийг. 

Ц.Мөнх-Оргил: -Тэгэхээр захиргааны хариуцлагын хуулийг бүхэлд нь өөрчилчихөөр чинь ганцхан энэ хууль биш бусад захиргааны хариуцлага ногдуулж байгаа хуулиуд дээр энэ торгуулийн хэмжээнүүд бүгд нэмэгдэж өөрчлөгдөж явчих гээд байна шүү дээ.

Н.Энхболд: -Одоо тийм хуулиуд бий шүү дээ.

Ц.Мөнх-Оргил: -Байгаа л даа. Ганцхан энэ хууль дээрээ бид өөрчилж болж байгаа байхгүй. Наад орж байгаа санал нь тийм байхгүй юу.

Ж.Сүхбаатар: -Энхтүвшин даргаа би нэг тайлбар хэлчих үү. Энд нэг ийм асуудал байгаа юм. Хөдөлмөрийн хөлсний хэмжээг доод хэмжээг төдөөр нэмэгдүүлснээр торгоно гэдэг юмыг яагаад оруулсан юм бэ гэхээр нэгдүгээрт инфляцитай холбоотойгоор ингэж хууль тогтоогч байн байн засвар хийгээд байхгүйн үүднээс нэгдүгээрт ингэж хэрэглэж байгаа юм.

Хоёрдугаарт Захиргааны хариуцлагын тухай хууль өөрөө бид нар Захиргааны хариуцлагын тухай хуулийг шинэчлэхгүй яваад байгаа юм. Эвдчихсэн юм. Бид нар Сонгуулийн хуулийг хийж байхдаа би ч гэсэн оролцоод явж байхад ер нь энэ захиргааны хариуцлагын хуулиар эрүүгийн торгох ял чинь тодорхой хэмжээнд байгаа юм. Хэдэн сая төгрөг гэж. Гэтэл захиргааны хариуцлагын тухай хууль чинь ерөөсөө хэдэн зуун мянган төгрөгөөр байхаар байсан байхгүй юу. Тэгэхээр Захиргааны хариуцлагын тухай хуулийг өөрчлөхгүйгээр бид нар салбар хуулиудыг, сонгуулийн хуулийг хийхдээ нэг, хоёр сая төгрөг гээд торгож болохоор тэр хуулиа эвдээд явчихсан юм. Эвдэхээс өөр аргагүй байгаа юм.

Тэгэхээр нэг асуудал байгаа юм. Эрүүгийн хуулийн торгох ялын санкцийн хэмжээтэй ойролцоо, яг хажууд нь тэнцүү байж болохгүй болчихоод байгаа юм. Тэрнээс нь уяж хийх нэг ийм асуудал байгаа байхгүй юу. Тэгэхээр арай бага байх болчихоод байгаа юм.

Ө.Энхтүвшин: -Тэгэхээр энэ төсөл нь орж ирээгүй болохоор энэ өөр төсөл хэлэлцэж байснаа тийм хуульд тэгж өөрчилье гээд явж болох уу? 

Ц.Сэдванчиг:-Энэ хуулин дээрээ өөрчилье гэж байгаа юм. Тэрнээс Захиргааны хариуцлагын хуульд өөрчлөлт оруулах гээд байгаа юм биш. Энэ хууль дээр иргэн, албан тушаалтан 50, 60 мянга гээд байгаа шүү дээ. Энийг л хөдөлмөрийн хөлсний доод хэмжээгээр гэж.

Ө.Энхтүвшин:-108 мянга гэхээр чинь хөдөлмөрийн хөлсний талтай тэнцүү гэх үү? 

Д.Одхүү: -Ашигт малтмалын хуулин дээр бид нар иймэрхүү юм ярьж байгаад бид нар нэлээн том юмнууд тавьсан хуулин дээр. Захиргааны хариуцлагын хуульд өөрчлөлт оруулах уу энэ хуулин дээрээ тавих уу гэж байгаад тавьчихсан. Яг тэр приздентээ давтчихъя. Хэдүүлээ яг энэ хууль дээр нь хөдөлмөрийн  хөлсний доод хэмжээ гэж жаахан чангаруулаад өгье гэсэн санаа хэлээд байна шүү дээ. Тэгэхээр тэр боломжтой юм шиг харагдаж байна.

Я.Содбаатар: -Тэгэхээр ингэсэн юм. Төрийн хяналт шалгалтын хуулийн үзэл баримтлалыг Хууль зүй, дотоод хэргийн яаманд батлуулахдаа хөдөлмөрийн хөлсний доод хэмжээтэй уялдуулж уул нь санал гаргасан юм. Тэгээд харамсалтай нь захиргааны хариуцлагын тухай хуулиар хамгийн дээд тал нь аж ахуйн нэгжийг 250 мянгаар торгож болдог учраас тэрүүгээр хязгаарлалт хийгээд 250 мянга болгосон. Яг эвдэж байсан тохиолдол сүүлийн 5 хувь байгаа. Байгаль орчны тухай хуульд хөдөлмөрийн хөлсний доод хэмжээг 250 дахин хүртэл үржүүлэхээр байгаа. Тэгээд Барилгын тухай хуульд байгаа. Ашигт малтмалын тухай хуульд ярьж байгаад бид нар оруулаад ингэсэн. Сонгуулийн тухай хуулийг бас өөрчлөөд явуулахад ингэж орсон. Тэгэхээр яг тухайн хууль дээр ингэж өөрчлөлт орж байгаа юм. Манай дээр байгаа нэг хүндрэлтэй юм нь аж ахуйн нэгжийг өнөөдөр 50 мянгаар торгоод ямар ч өөрчлөлт гарахгүй. Одоо Монгол Улсад энэ колонкууд юм уу барилгыг улсын комисс аваагүй барилгыг ашиглалтад оруулчихсан. Тэгээд очоод бид нар араас нь хөөдөг очоод торгодог 250-иар торгуулчихаад тэгээд хүнээ оруулчихаж байгаа юм. Тэгээд банкны хүүгээ төлсөн нь амар шүү дээ хүнээ оруулаад. Тэгэхээр тэр утгаараа аж ахуйн нэгж дээр тийм нэг цочоо өгөхгүй юм байна гээд Ардчилсан намын бүлэг дээр энийг цочоо өгөх хэмжээнд ядахдаа байгаа бусдын жишиг бариад ядахдаа хөдөлмөрийн хөлсний юутай холбоод 250 биш одоо хөдөлмөрийн хөлсний хэмжээг юу гэдэг юм 200 дахин юм уу 100 дахин үржүүлдгээр томъёолж оруулбал яасан юм бэ гэсэн санал гараад энэ орж ирж байгаа юм. 

Д.Лүндээжанцан:-Зарим аж ахуйн нэгж барилга дээр тийм байдаг юм биз, бөөсөнд хутга гэдэг шиг зарим нь зааны чинээ зөрчил байж байгаа. Зарим нь хулганы чинээ зөрчил байгаа. Тийм уян хатан хандахаар.

Я.Содбаатар: -Хүртэл гэж байгаа. Хүртэл гэхээр хамгийн дээд талыг нь заагаад өгчихнө. Доод тал нь одоогийнх шиг 108-аар ч торгож болно гэсэн үг байгаа юм. Тэгэхгүй бол одоо сая тэр хамгийн сүүлд хүүхдийг хордуулсан сүүний газар гэхэд 250 мянган төгрөгөөр торгоод 3 сарын хугацаагаар хааж байгаа юм. Тэгээд маргааш нь нөгөөтөх нь сүүгээр хүүхэд хордуулсан компани хугацаа нь дууссан юм чинь бид нар автоматаар манай акт хүчингүй болоод ажлаа явуулж эхэлж байгаа.

Ж.Сүхбаатар:-Энэн дээр ийм байгаа юм л даа. Наадах дээр чинь барилгыг нураах гэхээр шүүхийн шийдвэртэй болчихдог. Тэгэхээр энэн дээр захиргааны хариуцлага үйлчлэх ёсгүй юм байгаа юм яг таны яриад байгаа асуудал дээр. Бид нар захиргааны хариуцлагын юм тогтоох гээд буруу яриад байгаа байхгүй юу. 10 саяыг ч тогтоосон бид нар үйлчилж чадахгүй наадах чинь. Тэгэхээр ямар асуудал байна вэ гэхээр нэгдүгээрт барилгын зөвшөөрөл олгосон зөвшөөрлийг цуцлах, захиргааны аргаар цуцалж болно. Эсвэл олон нийтэд энийг хүлээж аваагүй гэж зарлах тийм маягаар л явахаас биш энэн дээр захиргааны хариуцлагын арга хэмжээг хэрэглээд санкцийг хэрэглээд байгаа нь үр нөлөөгүй байгаад байгаа байхгүй юу, голнь. 10 саяыг ч, 5 саяыг ч өгсөн ялгаа байхгүй хэдэн зуун саяын барилга дээр.

Д.Дондог: -Энэ хуулин дээр их олон заалтууд хоёр янзаар ороод явж байгаа юм. Нэг нь болохоор мөнгөн дүнгээр ороод нөгөөдөх нь хөдөлмөрийн хөлсний доод хэмжээтэй уяж ороод. Ер нь хөдөлмөрийн хөлсний доод хэмжээтэй уяж орж явах нь зөв юм шиг байгаа юм. Нэг зарчим. Нэг л зарчмаар явахгүй бол хууль хуулинд өөр өөрөөр заагаад. Одоо энэн дээр зарим нь болохоор хөдөлмөрийн хөлсний доод хэмжээнээс хамаагүй багаар санал ороод ирж байгаа учраас тэр 250-даа баригдаад байх шиг байна. Тийм учраас хөдөлмөрийн хөлсний доод хэмжээтэй уяад хөдөлмөрийн хөлсний доод хэмжээний төдөөс төд гэж оролтой нь биш, хөдөлмөрийн хөлсний доод хэмжээ хүртэлхийг нь мөнгөн дүнгээр заагаад бүр аргаа барлаа гэхэд, тэрнээс цаашхийг нь хөдөлмөрийн хөлсний доод хэмжээтэй уяад төд дахин гээд явчихвал яадаг юм бол. Тэгэхгүй бол Лүндээ даргын хэлдгээр жижиг аж ахуйн нэгжийн нэг жоохон юман дээр 20 саяын юм тавихаар байтал заавал хөдөлмөрийн хөлсний доод хэмжээний 108-ыг дор хаяж 108-аар юм уу тэрнээс дээш тавина гээд ингээд арай чангадаад явчихдаг юм биш байгаа амьдрал дээр гэсэн бодолтой байна.

Ер нь цаашдаа аль ч байнгын хороон дээр хууль дээр ярихдаа заавал тэр хөдөлмөрийн хөлсний доод хэмжээтэй холбож нэг мөр явж байвал амар юм билээ.

Д.Энхбат: -Энэн дээр нэг санал байгаа юм. Яг байгууллагыг торгох, хүнийг торгох хоёр чинь хоёр өөр. Хуулийн этгээд ер нь томоохон байгууллага барилга энэ тэр чинь тодорхой орлогын хувиар нь тооцно шүү дээ. Тодорхой жижиг дотор нь байгаа хүмүүсийн хувийн хариуцлага, захиргааны хариуцлага цалинтай холбоно. Аж ахуйн нэгжүүдийг дандаа бусад орны жишгийг харж байхад өдрийн орлого, сарын орлого нийт орлогын 20 хувь ч гэдэг юм уу. Европын холбоо жишээлбэл Microsoft-ыг торгож байхад нийт гүйлгээнийх нь тэдэн хувь гээд торгочихож байгаа байхгүй юу. Тийм учраас бидний хувьд зарим юман дээр үнэхээр аж ахуйн нэгжийн торгуулийг цалинтай холбож торгох бол өөрөө ямар ч утгагүй болчихож байгаа юм.

Ө.Энхтүвшин: -Бүхэлд нь монголд мөрдөж байгаа хуулиудад өөрчлөлт оруулах болж байна шүү дээ тиймээ.

Ц.Мөнх-Оргил: -Энэ Сэдванчиг гишүүн бол 16.1.1, 16.1.2 эд нарыг бүгдийг нь нэг бүрчлэн өөрчлөх томъёоллоо оруулж ирээгүй ерөнхий санаа оруулж ирлээ гэж би ойлголоо. Тэгэхээр энэн дээр томъёолол маш чухал байгаа байхгүй юу. Бид нар зүгээр эндээ яриад заавал илүү торгох ёстой, чангаруулах хэрэгтэй гээд яриад байдаг бодит амьдрал дээр энэ чинь 16 дээр олгох гэж байгаа бидний өгөх гээд байгаа энэ торгуулиуд чинь өөрөө янз янзын зөрчлүүд байгаа байхгүй юу. Нэг нь зайлсхийсэн, нэг нь зүгээр ирээгүй, нөгөөдөх нь биелүүлээгүй, нөгөөдөх нь устгасан гээд энэ бүгд өөр өөрийн ялтай. Тэгэхээр энийг маш нарийн томъёолох хэрэгтэй юм. 

Хоёрдугаарт хариуцлагууд чинь өөрсдөө өөр өөр байна шүү дээ. Бид нар 5 хууль дээр хийчихсэн одоо 6 дахь дээрээ хийчихье гэж яриад байгааг би буруу гэж бодож байгаа юм. Энэ чинь эрүүгийн хариуцлага ногдуулах юмнууд байвал тэр чинь эрүүгийнхээ хуулиар яваад өгнө. Энэ чинь захиргааны шинж чанартай юмнууд дээр бид нар ерөнхий хуулиараа тогтоож өгсөн хэмжээн дотроо барихгүй бол энэ чинь захиргааны юу биш болчихоод байна шүү дээ. 

Би Ашигт малтмалын хуулин дээр торгууль тавихын эсрэг байгаа. Тэр чинь Эрүүгийн хуультай холбоотой бол эрүүгийн шийтгэлээрээ явах ёстой юм. Тэгэхээр хоёр санал байна. Горимын хувьд зарчмын хувьд санал хураагаад нэг тийшээ шийдчихэж болно. Тэгээд нарийн томъёолол орж ирэх ёстой. Бүр ингээд үг үгтэйгээ төдий төдөд төдийг, хөдөлмөрийн хөлсний доод хэмжээг төд дахин гээд тоотойгоо орж ирэх ёстой. Нэгдүгээрт.

Хоёрдугаарт энэ хяналт шалгалт дээр Содбаатар даргаа үнэхээр болохгүй хүндрээд байгаа бол торгуулийн хэмжээ багадаад байгаа бол захиргааны хариуцлагаас өөр ямар хариуцлага тооцдог арга байдаг вэ? эрүүгийн хуулийн заалтуудаар саналаа оруулах ёстой байхгүй юу.

Д.Лүндээжанцан: -Дөрвөн хариуцлага, сахилгын хариуцлага ажлаас халдаг барьдаг. Материалын хариуцлага, хохирол нөхөн төлүүлдэг. Гуравт нь болохоор материалын хариуцлага чинь дотроо З төрөл. Өсгөн нэмэгдүүлсэн, бүрэн, хязгаарлагдмал гээд. Тэгээд эрүүгийн хариуцлага, захиргааны хариуцлага энэ 4-ийг ялгаад өгчихвөл.

Ө.Энхтүвшин: -Тэгвэл энэ хэцүү болчихоод байна тиймээ.

Д.Лүндээжанцан: -Тэгэхээр яг таарсан таарсан. Хулганыг их буугаар буудаад байж болохгүй. Зааныг их буугаар буудна,  хулганыг чавхаар буудна гэдэгтэй адилхан юм юм нь таарсан таарсан байвал болно.

Ө.Энхтүвшин: -Тэгвэл ингэе. Ямар ч гэсэн энийг 6 дахь саналыг…
Д.Одхүү: -Зарчмын хувьд дэмжүүлчихээд ажлын хэсэг дээр суугаад томъёоллыг нь оруулчихаж болно шүү дээ.

Ө.Энхтүвшин: -Тэгэхээр болохгүй ээ. Энэ дараагийн хоёрдугаар…
Д.Одхүү: -Тэгэхээр томъёололгүй байна гээд буцаачихна. Тэгээд энэ хууль чинь …
Ц.Мөнх-Оргил: -Томъёололгүй юмыг юун дээр хураалгах гээд байгаа юм бэ? Одхүү гишүүнээ. Байхгүй томъёолол дээр яаж санал хураалгах юм бэ? 

Д.Одхүү: -Чи тэгээд 5000 төгрөгөөр хүн торгоод…
Ц.Мөнх-Оргил: -Томъёоллоо оруулаад ир тэгээд ярья гэж байна шүү дээ. Томъёололгүй болохоор санал хураах боломжгүй.

Д.Одхүү: -Тэгээд одоо анхны хэлэлцүүлгээ хойшлуулах юм уу? 

Ө.Энхтүвшин: -Ямар ч гэсэн санал хураалгая. Одоо энэ саналыг дэмжиж байгаа гишүүд гараа өргөнө үү. Хөдөлмөрийн хөлсний доод хэмжээгээр болгоё гэж.  14-өөс 6.

Д.Одхүү: -Гишүүдээ нэг юм байна. Энэ жишээлбэл одоо тогтоосон акт дүгнэлтийг нь биелүүлэхгүй байхад 5000 төгрөгөөр торгож болж байгаа байхгүй юу. Таваг шөлний ч үнэ хүрэхгүй шүү дээ. Та нар ийм юман дээр дэмжээд өгөөч дээ. Тэгээд зарчмыг нь хийгээд явъя л даа. Зарчмыг нь яачихаад томъёолол хийгээд хоёрдугаар хэлэлцүүлэгт оруулъя гэж ярья л даа.

Ө.Энхтүвшин: -Энэ угаасаа дэмжигдэх боломжгүй.



Д.Одхүү: -Одоо хувилбараар би хэлээд байна шүү дээ. Таваг шөлний үнэ хүрэхгүй мөнгөөр бүхэл бүтэн байгууллагыг торгодог болох нь байна шүү дээ.

Ж.Сүхбаатар:-Энхтүвшин би энэн дээр зарчмын зөрөөтэй саналын томъёолол оруулъя. Хамгийн доод тал нь 50 мянга л байг л дээ. Тэгээд тэрнээс дээшээ. 

Д.Одхүү: -Наадах чинь дахиад л томъёололгүй юм болчихож байна шүү дээ. Наад Мөнх-Оргилын хэлж байгаа юмаар явж байна шүү дээ. Зүгээр зарчмыг нь дэмжье л дээ. Хоёрдугаар хэлэлцүүлэг дээр томъёолол хийгээд оруулж ирье гэж хэдүүлээ тохиръё л доо. Зарчмыг нь. 

Д.Энхбат:-Энэн дээр нэг санал хэлэх үү. Энэ хуулийг дахин хэлэлцэх хэрэгтэй болох нь. Миний түрүүн уучлаарай саналаа хэлээгүй тэгэхдээ нэг юм хэлэх гэсэн юм. Дэлхийн бүх оронд стандартын шалгалтыг төрийн байгууллага хийдэггүй шүү дээ. Энэ чинь бүтээгдэхүүний шалгалтын тухай их өгүүлбэрүүд байна шүү дээ. Тэр юу вэ гэхээр төр бол стандартаа баталдаг, стандартын хяналтыг мэргэжлийн холбоод хийдэг. Концепц нь буруу явж байна шүү дээ.

Я.Содбаатар:-..эрсдэлээр нь үнэлээд энэ чинь бүтээгдэхүүний стандартын хяналтыг бид нар мэргэжлийн холбоодуудад өгөх нь энэн дотор эрх зүйн томъёолол хийх хэрэгтэй.

Ө.Энхтүвшин: -За ингэе. Би дахиад энэ тоо тавьсныг 50 мянга, 60 мянга, 250 мянган төгрөгөөр торгоно гэж тоо тавьсныг хөдөлмөрийн хөлсний доод хэмжээ болгож өөрчилье гэсэн санал хураалгаж болж байна уу?  Мөнх-Оргил гишүүнээ энэ чинь ингээд бид ингэлээ гэхэд тэр бүх юуг өөрчилж чадах уу дараагийн хэлэлцүүлэгт. 

Ц.Мөнх-Оргил: -Хоёрдугаар хэлэлцүүлэгт санал орж ирэх ёстой л доо. 

Н.Энхболд:-3-ны 2-оор босдог шүү дээ.

Д.Лүндээжанцан: -Зарчмаар хураагдсан юмыг УИХ дээр яригдаад гүйцээн боловсруулах, зарчмаар хураагдсан асуудлыг гүйцээж томъёолох асуудлууд эцсийн хэлэлцүүлгийн асуудал байдаг. Гуравт нь болохоор тодорхой асуудал босгож ирэх юм бол гуравны хоёроор гэж байгаа юм. Юуны хувьд гуравны хоёр гэсэн асуудал байхгүй л дээ. Яг зарчмыг нь шийдүүлж аваад зарчим шийдсэний дараа гүйцээн боловсруулах асуудал байв.

Н.Энхболд: -Ингэе л дээ Одхүү. Одоо сууж байгаад 5 мянга гэдгийн оронд хамгийн доод талынхад нь хөдөлмөрийн хөлсний доод хэмжээ тэрнийг тэд хүртэл тэд хүртэл гээд энэ харьцаануудаараа биччих л дээ. 

Д.Одхүү: -Ингэе тэгэх үү. Саяын Лүндээ даргын хэлдгээр зарчмаар нь дэмжүүлэх санал хураалт эхний хэлэлцүүлэг дээр явуулчихаад тэгээд хоёрдугаар хэлэлцүүлэг дээр томъёолол оруулж санал хураалгаж дэмжээд явбал.

Ж.Сүхбаатар:-Би хуулийн заалтыг уншаад өгчих үү? Энэ ийм нэгдсэн хуралдаанаар анхны хэлэлцүүлэг явуулах үед төслийн зарим зүйл заалтыг гүйцээн боловсруулах чиглэл өгсөн бол, хоёрдугаарт нэгдсэн хуралдааны эцсийн хэлэлцүүлэг бэлтгэх явцад төслийн зарим зүйл заалт хоорондоо зөрчилдсөн гэж байгаа. Тэгээд нэгдсэн хуралдааны анхны хэлэлцүүлгээр дэмжигдсэн болж уг асуудлаар байнгын хорооны хуралдаанд оролцсон гишүүний гуравны хоёр гэж энэ биш байна. Тэгэхээр нэгдсэн хуралдааны анхны хэлэлцүүлэг явуулах үедээ зарим зүйл заалтыг гүйцээн боловсруулах чиглэл өгсөн гэдгээрээ явчихвал яадаг юм бэ? тухайн үед нь. Чуулган дээрээ. 

Д.Лүндээжанцан: -Ингэж болно шүү дээ. Энийг заавал хөдөлмөрийн хөлсний доод хэмжээ гэхгүйгээр нэгдүгээрт захиргааны хариуцлагын заалтуудыг дээшлүүлэх гэсэн ерөнхий зарчмаар санал хураая гээд нэг хураалгачихаад тэрийгээ гүйцээн боловсруулаад оруулаад ирж болж байгаа юм.

Ө.Энхтүвшин: -Бид нар Ардчилсан намын бүлгийн өмнөөс л юу хийгээд байна л даа. 

Д.Одхүү: -Тэгвэл Одхүүгийн санал гээд явуул л даа. Хэрэв Ардчилсан намын бүлэг гэж байгаа нь жаахан юу яагаад байгаа бол Одхүүгийн санал гээд биччих.

Ө.Энхтүвшин: -Зарчмын хувьд энэ тоогоор тавьсныг хөдөлмөрийн хөлсний доод хэмжээгээр тогтооё гэж.

Д.Одхүү: -Гүйцээн боловсруулах гэж аягүй гоё томъёолол орж ирж байна шүү дээ. Тэр нь зөвхөн хөдөлмөрийн хөлс ч гэхгүйгээр. Ардчилсан намынхан наад саналаа авчих. Би тийм санал оруулъя болж байгаа биз дээ. Улсын Их Хурлын гишүүн Одхүү гээд оруулчих.

Ө.Энхтүвшин: -За юу гэж оруулах вэ? 

Д.Одхүү: -Томъёоллоо хэлж байна шүү дээ. 16 дугаар зүйлийн хариуцлагын заалтуудыг дахин нэмэгдүүлэх зарчмаар санал хураая, тэгээд дахин боловсруулалт хийгээд эцсийн хэлэлцүүлэгт оруулж ирээ гэсэн санал оруулъя. 

Ө.Энхтүвшин: -За энийг татчихлаа. Тэгээд Одхүү гишүүний саналаар санал хураалгая. За ингээд Ардчилсан намын бүлгээс ирүүлсэн саналыг хурааж дууслаа. За энд бас өөр баахан санал байна. Бичгээр ирүүлсэн саналууд байна. 

Д.Одхүү: -Даргаа та миний саналаар санал хураалгаад өгөөч. Би Эдийн засгийн байнгын хороон дээр бас санал өгөх юм. Намайг дуудаад байна. 

Ө.Энхтүвшин: -Одхүү гишүүн хууль тогтоомж гэсний дараа ёс зүйн дүрмийн дагуу гэж нэмэх гэсэн байна. 15.11.

Д.Одхүү: -Товч тайлбар өгье. Түрүүн асуулт асуугаад Шадар сайд хариулсан. Тэрэн дээр 14 дүгээр зүйл нь болохоор гомдол өргөдөл өгөх гэсэн юман дээр нь зөвхөн хуулийн дагуу актыг хүлээн зөвшөөрөөгүй бол гэдэг юман дээр нь нэмээд ёс зүйгүй авирласан дарамталсан, заналхийлсэн гэсэн ийм юм байвал гомдол өгч болно гэсэн гурван үг нэмээд. Дараа нь ард талын 15 дугаар заалтан дээр дотоод өөрсдийнх нь яаж байгаа албан тушаалтнуудад хариуцлага хүлээлгэх гэсэн юман дээр хуулийн дагуу гэсэн дээр ёс зүйн дүрмийн дагуу хариуцлага хүлээлгэх гэсэн хоёр дахь юмыг нь заагаад өгье гэсэн юм. Өөрөөр хэлбэл ёс зүйгүй авирласан тохиолдолд заавал хууль гэхгүй ёс зүйн дүрмээр гомдол аваад эд нар шийдээд буцаагаад ажлаас нь халах хүртэл арга хэмжээ гэсэн байхаа тэр юмаа хийдэг байя гэдгээ хуульд зааж өгье гэсэн юм. Тэр нь иргэдийнхээ талд жаахан яана гээд бодлогын хувьд зөвшөөрсөн гэж. Би түрүүн Мөнх-Оргил гишүүн байсан уу үгүй юу? Асуулт асуухдаа Содбаатар дарга, Энхболд сайд хоёроос асуусан юм. Ийм зарчмын юм оруулж болох уу гэсэн. Тэгээд оруулах нь зүйтэй юм байна би дэмжиж байна гээд тэгээд би зарчмын зөрүүтэй саналын томъёолол бичээд өгч байгаа юм.

Я.Содбаатар:-Сая Шадар сайд Энхболд хариулт өгчихөөд, ёс зүйн дүрмийн хариуцлагын юмыг энд зааж өгье гээд. Манайх ёс зүйн дүрмээр л явдаг юм л даа энэ бол.

Ө.Энхтүвшин: -За санал хураалгая. 

Д.Одхүү: -Энэ өөрчлөлтөөр ямар нэгэн санал нэмж болохгүй гэж үзэх гээд байна уу? Мөнх-Оргил гишүүн ээ.

Ц.Мөнх-Оргил: -Шадар сайд Дэгийн хууль зөрчиж болно гээд гараад явчихаар бид… Дэгийн хуулиараа.

Д.Одхүү: -Харин тийм. Нэмэлт өөрчлөлтөн дээр ямар нэгэн юм нэмж хоёр гурван өгүүлбэр нэмж байна шүү дээ. Мөнх-Оргилоо чи ингэчих. Би хуульч биш л дээ. өөрөөр хэлбэл энэ өргөн барьж байгаа энэ юман дээр хасаж болно, нэмж болохгүй л гэж хэлэх гээд байгаа юм уу.

Ц.Мөнх-Оргил: -Яг тухайн заалтан дээр жишээлбэл таны 15 өргөн баригдаагүй байгаагүй байхгүй юу. 16 өргөн баригдсан болохоор 16 дээр бид нар нэмж хасч болж байгаа байхгүй юу.

Д.Одхүү: -Энийг яаж яах вэ? Ярьсан юм нь ирээгүй учраас нийгэм рүү хандсан юм байгаа байхгүй юу. Энэ чинь дандаа тийм.

Ц.Мөнх-Оргил: -Санаагий нь дэмжиж байна. Өргөдөл гомдол зөвхөн хуультай холбоотой биш, ёс зүйтэй холбоотой өргөдөл гомдол байж болно.

Д.Одхүү: -Хавтгай яригдаж байгаа юм юу вэ гэхээр байцаагч нарыг дарамтлаад дэлгүүрийг бол оройныхоо юуг авчирч… энийг яаж хийх ёстой юм бэ? 

Ц.Мөнх-Оргил: -Тэрийг дэмжиж байна. Тэгэхээр огт өргөн баригдаагүй юман дээр санал хураачихаар наадах чинь буруу болоод явчих гээд байгаа байхгүй юу. 

Ө.Энхтүвшин: -Дараа нь санаачлаад нэмүүлчих. 

Д.Одхүү: -Алив Мөнх-Оргил, Сүхбаатар гишүүд ээ, хуульч гишүүд зөвлөөчээ.

Ж.Сүхбаатар:-Яахав ний нуугүй хэлэхэд заримдаа болдог шүү дээ.

Ө.Энхтүвшин: -Тэр тэгж хэрэггүй.

Д.Одхүү: -Энэ үндсэндээ 4-хөн үг нэмэх байгаа л даа. 

Ц.Мөнх-Оргил: -Ингэж болно. Содбаатар дарга Одхүү гишүүний саналыг судлаад одоо өргөн барьсан заалтууд дотроо хаана нь уялдуулаад тусгаж болохоор байна. Тийм юм хайгаад олчих.  Тэгээд Одхүү гишүүний саналыг тусгачихъя. Тэрнээс биш огт өргөн баригдаагүй 15 дугаар зүйл дээр наадах чинь нэмж болохгүй шүү дээ. 

Н.Энхболд: -Төлөвлөгөөт бус хяналт шалгалтын тэр хавьд л нэг газар ёс зүйтэй холбоотой нэг заалт нэмчихмээр байна. 

Ө.Энхтүвшин: -Одхүү гишүүний 2 дахь санал юу байна. Дараа нь ингэж байна. Сүхбаатар гишүүний төслийн 53 дугаар зүйлд гүйцэтгэлийн хяналт шалгалт гэснийг төрийн хяналт шалгалтын тухай хуулийн 5.15, 5.16, 5.17 гэж нэмэлт заалт байдлаар тусгах. Хоёрт нь гүйцэтгэлийн хяналт шалгалт гэснийг гүйцэтгэлийн шалгалт гэж өөрчлөх гэсэн байна.

Ж.Сүхбаатар: -Нэгдүгээрт нь төсөл санаачлагчийн энэ юун дээр дугаар өөрчлөгдөнө нэгдүгээрт. Хоёрдугаарт өөрөөр хэлбэл 5.15 гэж, одоогийн хүчин төгөлдөр хуулийн 5.14 гээд дуусч байгаа. Тэгэхээр 5.15. 5.16. 5.17 болгож одоо төсөл санаачлагчийн бие даасан зүйлийг бие даасан зүйл бишээр энэ хяналт шалгалтын нийтлэг үндэслэл журам дотор оруулчихвал зөрчилгүй болох юм уу гэж бодож байгаа. Түрүүний яриад байснаараа. Тэгэхгүй бол урьдчилсан явцын гээд хяналт шалгалтыг нь орхигдуулсан юм шиг болно гэж товчхон хэлбэл.

Хоёрт нь гүйцэтгэлийн хяналт шалгалт гээд явахаар хяналт шалгалт чинь дотроо 2 том төрөл байж байгаа шүү дээ. Ер нь хяналт шалгалт гэж нэг явж байгаа. Хяналт гэж явж байгаа. Надзор, административный надзор гэдэг нь, одоо энэ мэргэжлийн хяналтын үйл ажиллагаа, прокурорын байгууллага, шүүхийг дандаа тийм хяналт гэдэг талаас нь явдаг. Надзор гэдэг нь. Тэгэхээр шалгалт гэдэг бол хяналт шалгалтыг явуулах гол арга хэрэгсэл шалгалт мөн байгаа баримтын, баримтын биш, төлөвлөгөөт, төлөвлөгөөт бус шалгалт гэдэг чинь. Энэ чинь дандаа хяналтын хүрээнд л хийгдэж байгаа ажлууд. Тэгэхээр гүйцэтгэлийн хяналт шалгалт гэж бие даасан төрөл байхгүй учраас гүйцэтгэлийн хяналт шалгалтыг гүйцэтгэлийн шалгалт болгож өөрчлөөд тэгээд энэн дотроо өөрчлөөд одоогийн хүчин төгөлдөр хуулийнхаа 5.15 руу, 5.16, 5.17 гэж оруулах, эсвэл төслийн хойшоо залгаад явчих асуудал байгаа юм. Төсөл дээр 5.13, 5.14-ийг өөрчлөөд залгасан ийм юм руу оруулъя гэсэн санаа байгаа юм. Энийг эсэргүүцэх янз бүрийн зүйл байхгүй биз дээ Содоо. Гишүүд бас.

Ө.Энхтүвшин:-Ингээд өөрчилчихөд ноцтой өөрчлөлт гарах уу?

Я.Содбаатар: -Энэ 53 зүйлээр гүйцэтгэлийн хяналтын нэрийг нь өөрчилж болдоггүй юм уу? гишүүн ээ, биелэлтийн. Тэгэхгүй болохоор энэ манайд ажлын бие даасан хэлбэр болчихоод байгаа юм. Би хуульч хүн биш учраас нэршлийг нь мэдэхгүй байна. Дараахь хяналт шалгалт гэдэг юм уу биелэлтийн хяналт шалгалт гэдэг юм уу. Энэ өөрөө бие даасан ажлын функцэд өдөр болгон л, энийг нэг дунд нь оруулаад, би таны хэлээд байгааг ойлгож байна. Тэгэхдээ хуулийн хүмүүс байгаа юм чинь нэрлэхийн хувьд амьхандаа гүйцэтгэлийн гэдгийг чинь Хууль зүй, дотоод хэргийн яаман дээр бүр төрийн нарийн бичгийн даргыг нь хоёр газрын даргатай нь авчирч байгаа Цолмон, Алтангэрэл нарыг  авчирч сууж байгаад ярьж ярьж мэргэжлийн хувьд энэн дээр тогтсон юм. Бусад юунд ийм байдаг гэж байгаад Узбекстанд ч яадаг яадаг гэлээ, баахан газрууд үзэж байгаад ярьсан.

Ө.Энхтүвшин: -За хууль санаачлагчдын зүгээс бас тайлбар хэллээ. Ингээд 53 зүйл, энийг тусдаа бие даасан байлгахгүйгээр өөрчилье гэж байгаа тиймээ.

Ж.Сүхбаатар:-Тийм бие даасан хяналт шалгалтын нэг төрөл гээд хэлэхэд хэцүү шүү дээ. Энэ чинь цаг хугацаагаараа явчихсан юм. Урьдчилсан гүйцэтгэлийн гэж хяналт шалгалт шиг дарааллаараа явж байгаа үргэлжилж байгаа хугацаа байхгүй юу. Тэрэн дотроос сугалж аваад гүйцэтгэлийн хяналт шалгалт гээд явж байгаа. Гүйцэтгэлийн шалгалт чинь тусдаа. Тэгээд явсан 
хоёр нь энд харагдахгүй байгаа юм.  Би энэн дээр бас заавал зүтгэх юм алга л даа. Энэ хууль чинь бас хууль зүйн техник талаасаа байх хэрэгтэй болов уу л гэж бодоод байгаа юм. Тэгээд ийшээ шилжүүлэхэд ажил хийх талаасаа цалгардахгүй.

Ц.Мөнх-Оргил: -Би дундуур нь нэг ийм санал байвал яасан юм бэ Сүхбаатар гишүүн ээ. Бие даасан хэлбэрээрээ гарцаагүй амьдрал дээр энэ шалгалт хийгдээд явж байгаа юм чинь 53-раа явж байг. Харин тэр гүйцэтгэлийн хяналт шалгалт гэдэг дээр томъёоллыг нь өөрчлөөд Сүхбаатар гишүүний оруулж байгаа тэр гүйцэтгэлийн шалгалт гэдгээр нь явъя. Энэ угаасаа пост инспекшн рефикейшн гээд байгаа байхгүй юу бүх юунуудад. Шалгачихдаг. Би чамд шаардлага тавьчихлаа, 5 хоногийн дотор ийм ийм зөрчлүүдээ арилга гэчихээд одоо чинь торгохгүй яваад өгч болно шүү дээ. Бид нар хуулиараа тийм юу оруулчихаж байгаа байхгүй юу. Шалгалт болгоны дараа зөрчил болгоныг торгоод байх шаардлагагүй. Ийм ийм зөрчил гарсан байна. Энийгээ залруулаарай гэж  хэлчихээд яваад өгнө. Тэрийгээ ирээд чи миний 5 хоногийн өмнө хэлсэн шалгалтын мөрөөр ажил хийж үү үгүй юу гэдгийг чинь шалгаж байгаа гүйцэтгэлийн юу нь байгаа байхгүй юу.

Ж.Сүхбаатар: -Тэгвэл ингэе. Эхний саналаа татаж аваад гүйцэтгэлийн шалгалт гэдгээр нь явъя. 

Ө.Энхтүвшин: -Тэгвэл гүйцэтгэлийн хяналт шалгалт гэснийг гүйцэтгэлийн шалгалт гэж өөрчилье гэснийг дэмжиж байгаа гишүүд гараа өргөе. 13-11. 

Дараа нь Одхүү гишүүний санал байна. 16 дугаар зүйлд заасан захиргааны шийтгэл /торгууль/-ийн хэмжээг нэмэгдүүлэх эцсийн хэлэлцүүлгийн үед гүйцээн боловсруулах гэсэн зарчмаар санал хураалгаж өгнө үү гэсэн байна. Энэ саналыг дэмжиж байгаа гишүүд гараа өргөе. 14-13.

Дараа нь Одхүү гишүүний санал байна. Шийдвэр үндэслэлгүй гэж үзсэн гэсний дараа эсвэл ёс зүйгүй авирласан…
Д.Одхүү: -Даргаа томъёоллоо өөрчилчих үү. Энхболд гишүүний түрүүн зөвлөснөөр наад 2 саналыг чинь бусад зүйлүүд дээр хяналтын юун дээр оруулаад тэгээд бас гүйцээн найруулах гэдэг утгаар оруулъя. Гүйцээн боловсруулах гэдгээр. Тэгэхдээ саналаа хураалгая. Зарчмаар нь санал хураалгая.

Ө.Энхтүвшин: -15.1, 14.1 юмуу. Энийг ерөнхийд нь агуулгаар нь бусад зүйл заалтуудтай нь уялдуулаад, ёс зүйн зүйлийг нь…
Я.Содбаатар: -Улсын байцаагчийн бүрэн эрх гээд бүрэн өөрчлөлт хийж байгаа.  

Ө.Энхтүвшин: -Ёс зүйн зүйлийг нь, ямар ч гэсэн зарчмын хувьд нь дэмжээд явчихъя гэж. 14-13.

Дараа нь Су.Батболд гишүүний санал байна. Энэ дэмжсэн юм байна. 

Н.Энхболд: -Энхтүвшин даргаа саяынхыг чинь ажлын хэсгийн анхны хэлэлцүүлгийн зарчмын зөрүүтэй санал болгоод нэг газар тусдаа томъёолчихоод тэгээд орж хураалгачихна шүү дээ одоо анхны хэлэлцүүлэг дээр.Тэрэн дээр байнгын хорооныхон, Содоо дарга эд нар суучихна биз. Биеэ даасан санал байх хэрэгтэй шүү.

Ө.Энхтүвшин: -Энхболд гишүүний санал байна. Төслийн 5.3-ыг онцгой тохиолдолд онцгой байдлын ерөнхий газрын дарга мэргэжлийн хяналтын ерөнхий газрын даргын шийдвэрээр төлөвлөгөөт бус хяналт шалгалтыг удирдамжгүйгээр хийж болно гэж өөрчлөх гэсэн байна.

Ц.Мөнх-Оргил: -Гишүүдээ уучлаарай энэ хууль дээр яагаад байнга санал хэлээд байгаа юм бэ гэхээр би энэ хуулийн төслийг боловсруулахад бас нэлээн оролцсон юм. Тэгээд олон улсын санхүүгийн корпорацийнхантай нэлээн суугаад Содбаатар даргын ажлын албаныхан, Хууль зүйн яамныхантай суугаад. Энхболд гишүүнээ яг энэ тохиолдолд саналаа татаад авчихаачээ гэж хүсч байгаа юм. Яагаад вэ гэхээр бид нар мэргэжлийн хяналтын байгууллагын шалгалт хийх процедурыг нэлээн нарийвчлаад өгчихсөн, гэнэтийн шалгалт хийх хэмжээгий нь багасгасан, төлөвлөгөөт шалгалтуудтай болгосон ийм тохиолдолд ерөөсөө энэ хүмүүст өөрсдөө гарцаагүй тохиолдолд шалгалт хийх хэрэгтэй бололцоогий нь үлдээмээр байгаа юм. Саяын Энхболд гишүүний хязгаарлалт ч гэсэн бодит амьдрал дээр хэрэгжүүлэхэд энэ нөхдүүд тодорхой хэмжээнд дур мэдэж шалгалт хийх эрхтэй байхгүй юу. Дур мэдэх хэмжээ нь хэтэрчихээд байгаа учраас бид нар өнөөдөр ингээд төлөвлөгөөт шалгалт бүх юмыг нь хязгаарлаж өгчихөөд байгаа юм. Тэгэхээр таны түрүүний болгоомжлоод байгаа юм шиг хавтгайруулах юманд хүргэхгүй ээ Энхболд гишүүнээ.

Н.Энхболд: -Хуулийн заалт нь энд байж байгаа юм чинь дуртай цагтаа л удирдамжгүй шалгалт хийнэ гээд очиход хаалт байхгүй шүү дээ. Ийм байгаа байхгүй юу. …учруулж байгаа буюу учруулж болох. …байгаа боловч удаан хугацаанд үргэлжлэх үйл явцад гэж. Тэр үед нь яагаад шалгахгүй байсан юм бэ? төлөвлөгөөт юмуу,төлөвлөгөөт бусаараа. Тэгээд дуртай цагтаа удирдамжгүй шалгалт хийдэг. Би энэ хуулийн өөрийнх нь ач холбогдлыг өргөх гэж тэгээд байгаа юм. Ийм гайгүй урагшаа харсан шинэчилсэн юмнууд хийчихээд тэгээд энэ 5.3 бол зүгээр уншаад үзэхэд дуртай цагтаа л дуртай газраа удирдамжгүйгээр очих боломж нь байж байгаа байхгүй юу. Үгнүүд нь тэртээ тэргүй шалгалтан дээр байдаг үгнүүд шүү дээ. Хүний амь нас, эрүүл мэнд, хүрээлэн байгаа орчинд шууд ба шууд бусаар хор учруулж байгаа, учруулж болох гэж.

Ө.Энхтүвшин: -За их сайн ойлголттой боллоо. Энэ саналыг дэмжиж байгаа гишүүд гараа өргөе.

Ж.Сүхбаатар:-Энэн дээр протокол дээр үлдэх ёстой. Онцгой тохиолдол гэдгийг чинь хууль тогтоомжид хэрэглэж байгаа гол хэллэг нь онц байдлын үеийн онцгой тохиолдол, онцгой байдлын тухай асуудалд л хэрэглэж байгаа болохоос биш яг саяын тохиолдолд хууль тогтоох хэрэглээнд бол онцгой тохиолдолд гэсэн ойлголт байхгүй шүү дээ ер нь. Тэгэхээр тодорхойгүй нэр томъёогоор оруулчихаар тодорхойгүй юм  орно шүү дээ. Онцгой тохиолдол гэхээр. Онцгой нь юу юм.

Д.Лүндээжанцан: -Онцгой байдал гэдгийг бол сонгуулийн хуульд цаг агаарын байдал, үер ус, янз бүрийн юм болсныг нийлүүлээд ойлгочихдог.

Н.Энхболд: -Тэгвэл томъёоллыг нь онц байдлын ерөнхий газрын үед ямар онцгой тохиолдол юу гэж заасан байдаг юм. Танайд хуулиуд дээр юу гэж заасан байдаг юм, тэрийг нь аваад ийм тохиолдолд зөвхөн энэ дарга нарынх нь шийдвэрээр хийнэ гээд тодруулчихвал. Түүнээс биш ингэчихээр би торх балаа ганцхан халбага давирхайгаар муухай болгочихно гэдэг шиг тийм л юм болчихно гэж ойлгоод байна.

Д.Лүндээжанцан:-Энэ чинь шуурхай шалгалт юм байгаа биз дээ.

Д.Энхбат:-Энэ бол хуульч биш хүний нүдээр харахад хуулийн цоорхой л байхгүй юу. Өөрөөр хэлбэл яг энэ заалтаар энэ хуулийг алийг нь ч хэрэглэхгүй байж болно. Өөрийнхөө дураар удирдамжгүй. Өөрөөр хэлбэл энэ заалт энэ хуульд байхад энэ хууль хэрэггүй байхгүй юу. Бусад нь. Тийм учраас миний бодлоор гамшгийн үед гэдэг юм уу? улс оронд онц байдал зарласан үед гэдэг юм уу? яг тэр хязгаарыг нь тэрүүгээр үгийг нь хийж өгөхгүй бол нормальный заалтаар орвол ганцхан энэ заалттай хууль батлаад тэгээд бүх юмаа энүүгээр хийж болно шүү дээ.

Ө.Энхтүвшин: -Бусад хуульд бол дайны болон онц байдал зарласан үед гэсэн юм байгаа л даа. Олон нийтийн телевизийн хуульд тэгж байгаа.

Н.Энхболд: -Сая сургууль, цэцэрлэгийн хүүхэд олноороо нэг дор хордсон тэр тохиолдлыг хуульд юу гэж тодорхойлсон байдаг юм бэ? Яг үгээрээ. 

Я.Содбаатар:-Гамшгийн хуульд байгаа л даа, олон нийтийг хамарсан өвчин зовлон, хордлого ийм юмнууд.

Н.Энхболд:-Тэр үгнүүдээрээ л авчих.

Ц.Мөнх-Оргил: -Гамшгийн нөхцөл чинь орос З дугаар сургуулийн юун дээр ерөөсөө хэрэглэгдэхгүй шүү дээ. Гамшиг гэдэг чинь нутаг ус, нэлээн ихээхэн аймаг, хотын юман дээр.

Я.Содбаатар:-Яг амьдрал дээр яаж томъёолох юм. Би түрүүн 2 гишүүний хэлээд байгааг түрүүн шадар сайд ч хэлсэн. Ер нь бид нар зарчмын хувьд тийм хязгаарлалт хийхийг зөвшөөрч байгаа. Ганцхан нэг ийм юм байгаа. Одоо жишээлбэл хил дээр нэг бараа ороод ирж байгаа. Маш онцгой мэдээлэл аваад бид нар удирдамж батлуулахгүйгээр орж байгаа юм. Хамгийн сүүлдээ Замын-Үүд дээр гэхэд ноцтой махны асуудал. Тэрийг тэнд Замын-Үүдийн дарга нь ч юм уу эзгүй байх үед юм уу эсвэл энд дуудаад удирдамж өгөөд явах арга байхгүй, шууд л орж байгаа юм. Мэдээлэл аваад.

Ж.Сүхбаатар:-Яг наадахыг чинь ингээд хэлчихээр Энхболд даргын юм бол хязгаарлах гээд байгаа юм. Гэтэл чиний хэлдэг үнэн л дээ. Төлөвлөгөөт бус хяналт шалгалтын нэг онцлог нь Энхболд даргаа ийм байгаа юм. Мөнх-Оргил гишүүний хэлдэг үндэслэлтэй юм. Үзэмжийн бүрэн эрх гэж та мэднэ шүү дээ. Зарим онцгой хойшлуулшгүй ажиллагаа гэдэг шиг тийм асуудал үүсэхэд тухайн байгууллагад бүрэн эрх нь тийм черезвычайный нөхцөл үүслээ гэж үзэхэд тэр нь хуулиар заагдахгүйгээр тухайн байгууллага өөрөө үзэмжээрээ ажиллаад эхэлдэг ажиллагаа байгаа байхгүй юу. Эрүүгийн байцаан шийтгэх хуулиар бол хойшлуулшгүй ажиллагаа гэдэг шиг ингээд явчихаж байгаа юм. Тэгэхээр энийг хязгаарлах гэж оролдох нь өөрөө тэрийг үзэмжээр ажиллах бололцоогүй болгож байгаа юм.

Д.Лүндээжанцан: -Саяны хэлдгээр хойшлуулшгүй хийх зайлшгүй шаардлагатай гээд.

Ц.Мөнх-Оргил: -Бид нар ямар ч хуулийн үгээр зөв тодорхойлж томъёолохгүй бол амьдрал дээр гарч байгаа тэр олон нөхцөл байдал хил дээр байна уу шөнө байна уу? аймаг дээр сум дээр сургууль дээр, хордлого химийн гээд аягүй олон юм гарахыг бид нар бүгдийг нь товчилж чадахгүй байхгүй юу. 

Н.Энхболд: -Зүгээр онцгой тохиолдолд гээд хийчихье л дээ. Хамгийн гол нь тэр шалгаж байгаа хүн өөрөө очоод зогсох биш дээрээсээ шийдвэртэйгээрээ бушуу тэрийг очиж шалгах гэх юм уу. Тэгэхгүй бол энэ заалт чинь бусад хуулиа зүгээр л утгагүй болгож байгаа юм. 

Ө.Энхтүвшин: -За санал хураалгах уу ойлголцсон уу. Энэний цаана юу байгааг бүгд мэдэж байгаа. Энэ саналыг…

Ц.Мөнх-Оргил: -Томъёоллоор нь биш, санаагаар нь тэгээд дараа нь томъёоллыг нь эргэж янзлахаар хийхгүй бол нэг тийм шинэ томъёолол хайж олъё л доо. Угаасаа энэн дээр чинь хүний амь нас, хүрээлэн байгаа орчин гээд заачихсан байгаа байхгүй юу.

Н.Энхболд: -Энэ хуулиа цоорхойтой гаргах уу цоорхойгүй гаргах уу гэдэг томъёоллоор хураачихъя. Тэгээд дараа нь томъёоллоо бодож олъё.

Ц.Мөнх-Оргил: -Ер нь хууль хэрэглэгч буюу мэргэжлийн хяналтынханд тодорхой хэмжээний, муугаар хэлбэл цоорхой, сайнаар хэлбэл Сүхбаатар гишүүний хэлээд байгаа дискрейшн буюу үзэмжээрээ шийдэх эрхийг олгох нь зүйтэй л дээ. Тэрийгээ томъёолохдоо яаж томъёолох юм байгаа юм. Бид нар зүгээр ерөөсөө огт цоорхойгүй хийх гэж байна гээд энэ хүмүүсийн гар хөлийг багцлаад баглачихаж       болохгүй л дээ. 

Н.Энхболд: -Мэргэжлийн хяналтын байгууллагад тийм боломжийг олгох нь зүйтэй би тэрэнтэй санал нэг байна. Мэргэжлийн хяналтын байгууллагад ажиллаж байгаа хүн болгон ашиглаж чаддаг тийм цоорхой л үлдээж болохгүй. Энүүгээр болно.

Ж.Сүхбаатар:-Энхболд даргаа таны хэлж байгаа томъёоллыг ингэж болох уу. Ноцтой хохирол учрах гэдэг утгаар нь орвол яадаг юм бэ. Тохиолдлын биш. Ноцтой хор хохирол учирч болзошгүй гэдэг тийм юм байдаг байхгүй юу. 

Н.Энхболд: -Томъёоллыг нь бодоод олъё. Надад тийм санагдсан юмаа, тэгээд би шалгасан юм гээд дарамталчихаад, тэгээд сүүлд нь энэ хуулийнхаа … 

Д.Лүндээжанцан: -Эд хөрөнгийн хувьд эд хөрөнгийн хохирол дээр ноцтой гэхээсээ илүү үлэмж их хэмжээний ноцтой гээд явдаг.

Ө.Энхтүвшин: -За тэгвэл агуулгаар нь хураалгах уу. Тэгвэл энэ томъёолол нь бусад хуулиудад байгаа ерөнхий онц ноцтой гэх юм уу? ноцтой гэх юм уу? дайны болон онцгой гэх юм уу тэр томъёоллыг олъё. Тэгээд санаагий нь ямар ч гэсэн онц ноцтой тохиолдолд удирдамжгүйгээр хийх юм гэдэг ийм санаагаар нь дэмжиж байгаа гишүүд гараа өргөнө үү.  13-8.

Бат-Үүл гишүүний санал байна. Энэ дэмжсэн үү. За дэмжсэн санал байна.

За ингээд санал хурааж дууслаа. Бүхэлд нь анхны хэлэлцүүлгийг энэ их олон төслүүд бүгдийг нь би уншихад хэцүү байна. Энэ их хичнээн хуулийн төсөл байгаа билээ. Ер нь мянга шахам хууль. Миний түрүүний танилцуулсан Төрийн хяналт шалгалтын тухай болон түүнтэй холбогдуулан нэмэлт, өөрчлөлт оруулахаар төсөвлөсөн чөлөөлсөн бусад хуулийн төслийг бүхэлд нь нэгдүгээр хэлэлцүүлэгт оруулъя гэж үзэж байгаа гишүүд гараа өргөнө үү. 13-10.

Энэ УИХ дээр энэ танилцуулгыг хэлж тайлбарлаж авч гарах даалгаврыг Мөнх-Оргил гишүүнд даалгая.

Ингээд өнөөдрийн байнгын хорооны хурал өндөрлөлөө. Байнгын хорооны дарга бас тэнд байхыг хичээнэ.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ







Ц.НАРАНТУЯА

PAGE  
28

